
ᐱᒋᐊᕐᓂᕕᓂᐊ 

 
ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐱᔭᒃᓴᖅᑖᕆᓯᒪᔭᖏᑦ ᒪᓕᒐᖏᑦᑎᒍᑦ ᓇᓗᓇᐃᖅᑕᐅᓯᒪᕗᑦ, ᐃᒪᐃᓕᖓᓪᓗᑎᒡᓗ: 

 

“ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᖃᐅᔨᒪᔨᑕᕆᔭᐅᕗᑦ ᐃᑲᔪᖅᑎᒋᔭᐅᓪᓗᑎᒡᓗ ᐃᓄᐃᑦ 

ᖃᐅᔨᒪᔭᑐᖃᓕᕆᓂᕐᒥᒃ ᓄᓇᕗᑦ ᒐᕙᒪᒃᑯᓐᓄᑦ.  ᑲᑎᒪᔩᑦ ᒐᕙᒪᒃᑯᑦ ᓯᓚᑖᓃᖢᑎᒃ ᑎᒥᓐᖑᖅᑎᑕᐅᓯᒪᕗᑦ 

ᐊᒻᒪ ᒐᕙᒪᐅᓐᖏᖢᑎᒃ ᖃᐅᔨᒪᔨᑕᕆᔭᐅᕗᑦ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓄᑦ, ᐃᓄᐃᑦ 

ᖃᐅᔨᒪᔭᑐᖃᖏᑦᑎᒍᑦ ᐱᒋᐊᖅᑎᓯᒪᔭᖏᑦ ᐱᔾᔪᑕᐅᑎᓪᓗᒋᑦ.  ᒐᕙᒪᒃᑯᑦ ᐱᓕᕆᕝᕕᖏᓐᓂᓐᖔᖅᑐᑦ 

ᑐᑦᑕᕐᕕᒃᑯᑦ ᐃᖅᑲᓇᐃᔭᖃᑎᒋᓪᓗᓂᔾᔪᒃ, ᑲᑎᒪᔩᑦ ᒐᕙᒪᒃᑯᓐᓄᑦ ᐃᑲᔪᖅᑎᒋᔭᐅᕙᒃᐳᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᓕᐅᖅᑲᖅᑕᐅᔪᓐᓇᕐᓂᐊᕐᒪᑕ ᒐᕙᒪᐃᑦ ᐃᓗᐊᓂ ᐱᔨᑦᑎᕈᑎᖏᑎᒍᑦ ᐊᒻᒪ 

ᖃᐅᑕᒫᖅᓯᐅᑎᖏᑦᑎᒍᑦ.  ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᓯᖏᓐᓂᒃ 

ᖃᐅᔨᒪᔭᑐᖃᕐᓂᒃ ᐊᑐᕈᒪᒍᑎᒃ ᓄᖅᑲᖅᑎᑦᑎᔪᓐᓇᓐᖏᑦᑐᑦ, ᑕᐃᒪᐃᑦᑕᕆᐊᖃᕌᖓᒥᒃ.” 

 

ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᑎᒃᑯᐊᖅᑕᐅᖃᑦᑕᖅᐳᑦ ᐊᒻᒪ ᐱᖓᓱᓄᑦ ᐊᕐᕌᒍᓄᑦ 

ᐃᓕᓯᒪᖃᑦᑕᖅᖢᑎᒃ. 

 

ᓄᑕᐅᓂᖅᐹᖅ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓄᑦ ᑎᒃᑯᐊᖅᑕᐅᓚᐅᖅᑐᑦ ᒫᔾᔨ 19, 2009-ᒥ ᐊᒻᒪ ᒫᔾᔨ 1, 2013-

ᒥ. 

 

2009-2012 ᐊᒻᒪ 2013-2015  ᓇᐃᒡᓕᑎᖅᓯᒪᔪᑦ ᐅᓂᒃᑳᓕᐊᕕᓃᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓄᑦ 

ᒪᓕᒐᓕᐅᖅᑏᑦ ᑲᑎᒪᕐᔪᐊᓐᖏᑎᓪᓗᒋᑦ ᓴᖅᑭᑕᐅᓚᐅᖅᓯᒪᔪᑦ ᐊᐅᒡᒍᓯ 31, 2015-ᒥ, ᒪᓕᒃᖢᒍ ᓄᓇᕗᑦ 

ᒪᓕᒐᓕᐅᕐᕕᐊᑕ ᒪᓕᒐᖏᓐᓃᑦᑐᑦ ᓈᓴᐅᑎᓕᒃ 44(2).  2009-2012 ᐊᒻᒪ 2013-2015 ᓇᐃᒡᓕᑎᖅᓯᒪᔪᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓇᓗᓇᐃᔭᐃᓚᐅᖅᑐᑦ ᖃᓄᐃᓕᐅᖃᑦᑕᓚᐅᕐᒪᖔᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ 

ᐊᒻᒪ ᐊᑐᓕᖁᔭᓕᐊᖏᑦ ᑖᒃᑯᐊ ᐊᕐᕌᒍᑦ ᐊᑐᖅᑎᓪᓗᒋᑦ. 

 

ᔫᓂ 1, 2015-ᒥ, ᒪᓕᒐᓕᐅᖅᑏᑦ ᐊᑕᖏᖅᖢᑎᒃ ᐊᓂᒍᖅᑎᑦᑎᓚᐅᖅᓯᒪᔪᑦ ᐱᖁᔨᕗᖔᕐᒥᒃ ᐋᖅᑭᒋᐊᖅᑕᐅᖁᓪᓗᒋᑦ 

ᑲᑎᒪᔨᕋᓛᑦ ᓇᐅᑦᑎᖅᓱᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᒪᓕᒐᖏᓐᓂᒃ 

“ᐊᐱᖅᑯᑎᖃᕈᓐᓇᕐᓂᐊᕐᒪᑕ ᐃᓄᐃᑦ ᐅᒃᐱᕆᔭᖏᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᐅᖅᑲᖅᑕᐅᔪᓐᓇᖅᓯᖁᓪᓗᒋᑦ 

ᒪᓕᒐᕐᓄᑦ, ᐊᑐᐊᒐᕐᓄᑦ, ᐱᓕᕆᐊᓐᖑᖅᑎᑕᐅᓯᒪᔪᓄᑦ ᐊᒻᒪ ᐱᔨᑦᑎᕈᑎᓄᑦ ᓴᖅᑭᔮᖅᑎᑕᐅᖃᑦᑕᖅᑐᑦ ᓄᓇᕗᑦ 

ᒐᕙᒪᒃᑯᓐᓄᑦ, ᐃᓚᓕᐅᖢᒍ ᐃᓄᓕᒫᖅᑎᑦᑎᔾᔪᑎᖃᖃᑦᑕᕈᓐᓇᕐᓂᖅ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᓐᓂᒃ.” 

 

ᔫᓂ 2015-ᒥ, ᑲᑎᒪᔨᕋᓛᑦ ᑕᖅᑲᐅᖓ ᓇᓗᓇᐃᖅᓯᓚᐅᖅᓯᒪᔪᑦ ᑕᓚᕖᓴᒃᑰᕐᓗᑎᒃ ᓈᓚᖕᓂᖃᕐᓂᐊᕐᓂᕐᒥᓂᒃ 2015 

ᐅᑭᐊᒃᓵᖓᓂ, ᑲᑎᒪᔨᕋᓛᖑᖃᑕᐅᔪᑦ ᐃᓱᒪᒃᓴᖅᓯᐅᕈᑎᖃᕈᓐᓇᕐᓂᐊᕐᒪᑕ, ᐃᓗᓕᑯᓘᔭᖃᐅᕐᓗᑎᒃ ᐊᒻᒪ ᑕᖅᑲᒃᑯᓄᖓ 

ᒪᑐᐃᖓᓗᑎᒃ, ᓄᑕᐅᓛᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᓐᓂᒃ.  

ᑕᐃᒫᑐᐃᓐᓇᖅ ᑕᓚᕖᓴᒃᑯᑦ ᓈᓚᒍᑎᖃᓚᐅᕐᒥᔪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᒃ ᐊᒻᒪ ᓄᓇᕗᑦ 

ᐳᓚᕋᖅᑐᓕᕆᔨᒃᑯᓐᓂᒃ ᓯᑎᐱᕿ 2014-ᒥ ᐊᒻᒪ ᔫᓂ 2015-ᒥ, ᑐᖏᓕᕇᖕᓂᖏᑦ ᒪᓕᒡᓗᒋᑦ. 

 

ᓯᑎᐱᕆ 23, 2015-ᒥ, ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓂᓐᖔᖅᑐᑦ ᑲᑎᒪᔨᕋᓛᑦ ᓵᖓᓐᓃᓚᐅᖅᓯᒪᔪᑦ 

ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᐊᓂ.  ᑲᑎᒪᔨᕋᓛᑦ ᓈᓚᖕᓂᖓᑦ ᓄᓇᕗᓕᒫᒥ ᑕᑯᒃᓴᐅᓪᓗᑎᒃ ᑕᓚᕖᓴᒃᑰᓚᐅᖅᓯᒪᔪᑦ 

ᐊᒻᒪ ᑕᖅᑲᒃᑯᓄᖓ ᒪᑐᐃᖓᓚᐅᖅᓯᒪᓪᓗᑎᒃ, ᐱᕙᓪᓕᐊᔪᓕᕆᔨᓪᓗ ᐃᓯᖅᓯᒪᔪᓐᓇᖅᑎᑕᐅᓪᓗᑎᒃ 

ᓈᓚᖕᓂᖃᖅᑎᓪᓗᒋᑦ.  ᑲᑎᒪᔨᕋᓛᑦ ᑲᑎᒪᔾᔪᑎᕕᓂᖏᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᒃᑰᖅᑎᓯᒪᔭᖏᑦᑎᒍᑦ 

ᑕᑯᔭᐅᔪᓐᓇᖅᑐᑦ. 

ᐊᔾᔨᕆᔭᕗᑦ ᐊᒻᒪ ᐊᑐᓕᖁᔭᐃᑦ 

 
ᐱᔾᔪᑎ:  ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᒪᓕᒐᖏᑦ ᐊᒻᒪ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᑦ 

 

ᐃᓄᐃᑦ ᖃᐅᔨᒪᔭᑐᖃᖏᑦᑕ ᒪᓕᒐᖏᑦ ᐃᒪᓐᓇ ᐅᖃᖅᓯᒪᕗᑦ: 

  

“ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᓴᓇᖃᑦᑕᕐᓂᐊᖅᐳᑦ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᑐᓐᓂᖅᑯᑎᒃᓴᓂᒃ ᐊᒻᒪ ᓇᓗᓇᐃᔭᐃᓯᒪᓂᐊᖅᖢᑎᒃ ᒐᕙᒪᒃᑯᑦ ᑭᓱᓂᒃ 

ᐱᒋᐊᖅᑎᑦᑎᓯᒪᓕᕐᒪᖔᖏᑦ ᐃᓄᐃᑦ ᖃᐅᔨᒪᔭᑐᖃᓕᕆᔪᓂᒃ ᐊᒻᒪ ᐊᑐᓕᖁᔭᓕᐅᕐᓗᑎᒃ.” 

 

ᑕᐃᒪᐃᒃᑲᓗᐊᖅᑎᓪᓗᒍ, ᒪᓕᒐᖏᑦ ᒪᓕᒃᖢᒋᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᖃᐅᔨᒪᔨᑕᕆᔭᐅᔪᒃᓴᐅᑕᐅᔪᑦ 

ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᖃᓄᖅ ᐃᓕᐅᖅᑲᖅᑕᐅᔪᓐᓇᕐᓂᐊᕐᒪᖔᑦ ᐃᓄᐃᑦ ᖃᐅᔨᒪᔭᑐᖃᖏᑦ ᒐᕙᒪᒃᑯᑦ ᐃᓗᐊᓂ.  

ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐱᔭᒃᓴᖅᑖᖅᑎᑕᐅᓯᒪᓂᖏᑦᑕ ᒪᓕᒐᖏᑦ ᐃᒪᐃᓕᖓᔪᑦ: 

 

“ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ:  ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᖃᐅᔨᒪᔨᑕᕆᔭᐅᓗᑎᒃ 

ᐱᔾᔪᑎᒋᓗᒋᑦ ᐊᑐᐊᒐᖏᑦ ᐊᒻᒪ ᐱᓕᕆᐊᖃᕈᓯᖏᑦ ᓴᖅᑭᑦᑎᔾᔪᓯᖏᓪᓗ ᐱᓕᕆᐊᓐᖑᖅᑎᑕᐅᓯᒪᔪᓂᒃ ᐊᒻᒪ 

ᐱᔨᑦᑎᕈᑎᓂᒃ, ᓄᓇᕗᑦ ᒐᕙᒪᒃᑯᑦ ᐃᑲᔪᖅᓱᕈᓐᓇᕐᓂᐊᕐᒪᔾᔪᒃ ᐃᓕᐅᖅᑲᐃᕙᓪᓕᐊᑎᓪᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ; ᖃᐅᔨᒪᔨᑕᕆᔭᐅᒋᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐃᓄᐃᑦ ᐅᒃᐱᕆᔭᖏᓐᓂᒃ 

ᖃᐅᑕᒫᖅᓯᐅᑎᓄᑦ ᐃᓕᐅᖅᑲᐃᕙᓪᓕᐊᑎᓪᓗᒋᑦ;  ᖃᐅᔨᒪᔨᑕᕆᔭᐅᓗᑎᒃ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᒻᒪ 

ᖃᓄᖅᑑᕈᓯᐅᕐᓗᑎᒃ ᒐᕙᒪᒃᑯᑦ ᐃᓕᐅᖅᑲᐃᕙᓪᓕᐊᑦᑎᐊᒃᑲᓐᓂᕐᓂᐊᕐᒪᑕ ᐱᓕᕆᐊᓐᖑᖅᑎᓯᒪᔭᖏᓐᓂᒃ 

ᐃᓄᐃᑦ ᖃᐅᔨᒪᔭᑐᖃᖏᑦ ᐱᔭᐅᑎᓪᓗᒋᑦ; ᒐᕙᒪᒃᑯᓐᓄᑦ ᖃᐅᔨᒪᔨᑕᕆᔭᐅᓂᐊᖅᐳᑦ ᐃᓄᐃᑦ 

ᖃᐅᔨᒪᔭᑐᖃᓕᕆᔪᓂᒃ ᖃᖓᑐᐃᓐᓇᖅ ᐊᒻᒪ ᓇᓗᓇᐃᔭᐃᖃᑦᑕᕐᓗᑎᒃ ᐃᓄᐃᑦ ᒪᓕᒐᓪᓚᕆᖏᓐᓄᖓᔪᓂᒃ 

ᓯᕗᓂᒃᓴᒥ ᐊᑐᓕᖅᑎᑕᐅᕙᓪᓕᐊᓂᐊᕐᒪᑕ ᐱᓕᕆᐊᓐᖑᖅᑎᑕᐅᓯᒪᔪᓂᑦ ᐱᔨᑦᑎᕈᑎᓄᓪᓗ ᓄᓇᕗᑦ ᒐᕙᒪᒃᑯᑦ 

ᐃᓗᐊᓂ.” 

 

ᑲᑎᒪᔨᕋᓛᑦ ᐃᓱᒪᖃᖅᑐᑦ ᓂᕆᐅᒍᑎᒃᓴᖏᑦ ᑎᑎᕋᖅᑕᐅᖃᓯᐅᔾᔭᐅᖕᒪᑕ ᐃᓄᐃᑦ ᖃᐅᔨᒪᔭᑐᖃᖏᑦᑕ ᐱᓕᕆᐊᒃᓴᖏᑦᑕ 

ᒪᓕᒐᖏᓐᓂ ᐊᒻᒪ ᓇᓗᓇᐃᖅᑕᐅᑦᑎᐊᖅᓯᒪᓗᑎᒃ ᐱᔭᒃᓴᖅᑖᕆᓯᒪᔭᖏᑦ, ᖃᓄᐃᓕᐅᖅᑎᐅᖕᒪᖔᖏᑦ ᐊᒻᒪ 

ᖃᓄᐃᑦᑐᓂᒃ ᐱᔭᒃᓴᖅᑖᖅᑎᑕᐅᓯᒪᖕᒪᖔᖏᑦ ᑲᑎᒪᔨᕋᓛᑦ. 

 

ᐱᒻᒪᕆᐅᔪᖅ ᐃᓕᖅᑯᓯᓕᕆᔨᒃᑯᑦ ᐱᓕᕆᕝᕕᐊ ᐊᓪᓚᕕᒃᑎᒍᑦ ᐃᑲᔪᖅᓱᐃᔨᐅᓂᐊᕐᓂᖏᓐᓂᒃ ᑲᑎᒪᔨᕋᓛᓂᒃ, ᓲᕐᓗ 

ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᖏᓐᓂᒃ ᐋᖅᑭᒃᓱᐃᔨᐅᖃᑦᑕᕐᓗᑎᒃ. 

 

ᑲᑎᒪᔨᕋᓛᑦ ᐃᓱᒪᖃᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐱᓕᕆᐊᒃᓴᖏᑕ ᒪᓕᒐᖏᑦ ᓴᖅᑭᔮᖅᑎᑦᑎᓪᓚᕆᒋᐊᓖᑦ 

ᖃᓄᐃᑦᑐᓂᒃ ᐱᔭᒃᓴᖅᑖᖅᑎᑕᐅᓯᒪᖕᒪᖔᖏᑦ ᑲᑎᒪᔨᕋᓛᑦ ᐊᒻᒪ ᐊᓪᓚᕕᖕᒥ ᐃᑲᔪᖅᑎᒋᔭᐅᔪᑦ. 

 

ᐱᒻᒪᕆᐅᖕᒥᔪᖅ ᒐᕙᒪᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐱᓕᕆᐊᕆᖃᑦᑕᖅᓯᒪᔭᖏᓐᓂᒃ ᐅᓂᒃᑳᓕᐅᖃᑦᑕᕐᓂᖏᑦ 

ᐊᕐᕌᒍᑕᒫᖅ. 

ᑕᒪᓐᓇ ᐅᖃᐅᓯᕆᔭᐅᓚᐅᖅᑐᖅ ᑲᑎᒪᔨᕋᓛᑦ ᓯᑎᐱᕆ 23, 2015-ᒥ ᓈᓚᖕᓂᖃᖅᑎᓪᓗᒋᑦ.  ᓈᓚᖕᓂᖃᖅᑎᓪᓗᒋᑦ 

ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᐃᒪᐃᓕᓚᐅᖅᑐᖅ: 

 

“ᑖᒃᑯᐊ ᐃᓚᖓ ᐅᖃᐅᓯᕆᑲᑕᒃᓯᒪᔭᒃᑲ ᑖᒃᑯᐊ ᓇᐃᓈᖅᓯᒪᔪᑦ ᐅᓂᒃᑳᑦ ᖃᐃᑕᐅᔪᑦ, ᖃᐃᑕᐅᖃᑦᑕᖅᑐᑦ ᐊᒻᒪ 

ᑭᖑᓪᓕᖅᐹᖑᔪᖅ ᑖᒃᑯᐊ ᐊᕐᕌᒍᓄᑦ ᑕᓪᓕᒪᓄᑦ ᐅᓂᒃᑳᓕᐊᕆᔭᐅᓯᒪᓪᓗᓂ. ᑭᖑᓂᐊᓂ ᐱᖓᓱᓄᑦ 

ᐊᕐᕌᒍᓅᖓᓪᓗᓂ, ᑖᒃᑯᐊ ᑐᕌᕈᑎᖏᓐᓄᑦ ᐅᖃᐅᓯᖃᕐᒪᑕ ᐊᕐᕌᒍᑕᒫᕐᒧᑦ ᐅᓂᒃᑳᓕᐅᖃᑦᑕᕐᓂᕋᖅᑐᓂᔾᔪᒃ.  

 

ᐃᒻᒪᖄᖃᐃ ᐊᑐᓂ ᐅᓂᒃᑳᓕᐅᕐᕕᐅᖃᑦᑕᖏᒻᒪᑕ ᒐᕙᒪᒃᑯᑦ ᐊᑲᐅᓐᖏᓕᐅᕈᑕᐅᖃᑦᑕᖅᐳᖅᑲᐃ ᑖᒃᑯᐊ 

ᑐᕌᖅᑕᐅᓇᓱᒃᑐᓂᒃ ᑐᕐᕌᖅᑎᐊᕈᓐᓃᖅᑐᑎᒃ? ᐃᓱᒪᒻᒪᖔᖅᐱᑦ ᐊᕐᕌᒍᑕᒫᖅᑲᐃ ᐅᖃᓕᒫᐅᖃᑦᑕᕈᔅᓯ 

ᐃᑲᔫᑎᖃᕐᓂᖅᓴᐅᒐᔭᖅᐳᖅ ᓯᕗᒧᐊᒃᑎᐊᕋᓱᓐᓂᕐᒧᑦ ᑎᓕᐅᕈᑕᐅᔪᓄᑦ.” 

 

ᑲᑎᒪᔨᕋᓛᑦ ᐅᖃᒃᑲᓐᓂᓚᐅᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᑦ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ 

ᓴᖅᑭᑦᑎᖃᑦᑕᖁᓪᓗᒋᑦ ᓇᓗᓇᐃᔭᐃᑦᑎᐊᖅᓯᒪᔪᓂᒃ ᖃᓄᐃᓕᐅᖃᑦᑕᓚᐅᕐᒪᖔᖏᑦ ᐊᕐᕌᒎᑉ ᐃᓗᐊᒍᑦ ᐊᒻᒪ 

ᑭᖑᕙᖅᓯᒪᓐᖏᓪᓗᑎᒃ ᖃᐃᑕᐅᖃᑦᑕᖁᓪᓗᒋᑦ. 

 

ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐱᔭᒃᓴᖅᑖᕆᓯᒪᔭᖏᑦᑕ ᒪᓕᒐᖏᑦ ᐃᒪᐃᓕᖓᒃᑲᓐᓂᕐᒥᔪᑦ: 

 

“ᑲᑎᒪᔩᑦ ᐅᓄᓐᖏᓛᖑᑎᓪᓗᒋᑦ ᐱᖓᓲᔪᖅᑑᔪᓐᓇᖅᑐᑦ, ᐅᓄᓛᖑᑎᓪᓗᒋᑦ 9-ᖑᔪᓐᓇᖅᖢᑎᒃ, ᐊᒻᒪ ᓄᓇᕗᒻᒥ 

ᓇᑭᓐᖔᕐᓂᖏᑦ ᐃᓱᒪᒋᔭᐅᑦᑎᐊᕐᓂᐊᕐᓗᑎᒃ ᐊᒻᒪ ᐅᖃᐅᓯᕐᓂᒃ ᐊᑐᕈᓐᓇᑦᑎᐊᕐᓂᖏᑦ.” 

 

ᑕᒪᓐᓇ ᐅᖃᐅᓯᕆᔭᐅᓚᐅᖅᑐᖅ ᑲᑎᒪᔨᕋᓛᑦ ᓯᑎᐱᕆ 23, 2015-ᒥ ᓈᓚᖕᓂᖃᖅᑎᓪᓗᒋᑦ.  ᐃᓕᖅᑯᓯᓕᕆᔨᒃᑯᓐᓂ 

ᐃᓄᐃᑦ ᖃᐅᔨᒪᔭᑐᖃᓕᕆᔨᖏᑦᑕ ᐊᖓᔪᖅᑳᖓᑦ ᐃᒪᓐᓇ ᐅᖃᓚᐅᖅᓯᒪᔪᖅ: 

 

“ᑖᓐᓇ ᐊᓯᔾᔨᓚᐅᖅᓯᒪᒻᒥᒻᒪᑦ ᐊᒥᓲᓂᖅᓴᐅᖃᑦᑕᓚᐅᖅᓯᒪᔫᒐᓗᐊᑦ, ᐊᓯᔾᔨᓚᐅᖅᓯᒪᒻᒪᑦ ᐊᒻᒪ ᒪᕐᕉᓐᓂᒃ 

ᐃᓚᒋᐊᖅᓯᒪᔫᑉ ᐃᓄᓐᓇᖅᑐᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑲᑎᒪᔨᑕᖃᓚᐅᖅᓯᒪᓐᖏᒻᒪᑦ, ᑕᐃᓐᓇ 

ᐃᓚᓚᐅᖅᓯᒪᑦᑕᖅᑯᖅ, ᐊᒻᒪ ᑭᕙᓪᓕᕐᒥᑦ ᐊᑕᐅᓯᑐᐊᖑᓚᐅᖅᓯᒪᒻᒪᑦ, ᑕᐃᓐᓇ ᑭᕙᓪᓕᕐᒥᐅᑕᖅ 

ᑲᑎᒪᔨᑕᖃᒃᑲᓐᓂᕆᐊᖃᕐᓂᖓᓂᑦ ᑖᕙᓐᖓᑦ ᐅᖃᓚᐅᖅᓯᒪᓂᖏᓐᓄᑦ ᑕᐃᒫᒃ ᒪᕐᕉᒃ ᐃᓚᓯᒪᕘᒃ.” 

 

ᑲᑎᒪᔨᕋᓛᑦ ᖃᐅᔨᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑲᑎᒪᔨᖏᓐᓄᑦ ᑎᒃᑯᐊᖅᓯᖃᑦᑕᕆᐊᖃᕐᓂᐅᑉ ᐱᕐᔪᐊᖑᓂᖓᓂᒃ, 

ᐊᒻᒪ ᓄᓇᕗᒻᒥᐅᓕᒫᑦ ᑭᒡᒐᖅᑐᖅᑕᐅᑦᑎᐊᕆᐊᖃᕐᓂᖏᓐᓂᒃ ᐊᒻᒪ ᐅᖃᐅᓯᕐᓂᒃ ᖃᐅᔨᒪᑦᑎᐊᕆᐊᖃᕐᓂᖏᓐᓂᒃ.  

ᑲᑎᒪᔨᕋᓛᑦ ᐃᓱᒪᖃᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐱᔭᒃᓴᖅᑖᕆᓯᒪᔭᖏᑦᑕ ᒪᓕᒐᖏᑦ ᐅᖃᖅᓯᒪᓗᑎᒃ 

ᖃᔅᓯᓂᒃ ᐃᒃᓯᕚᖅᑎᖃᕆᐊᖃᕐᓂᖏᓐᓂᒃ. 

 

ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐱᔭᒃᓴᖅᑖᕆᓯᒪᔭᖏᑦᑕ ᒪᓕᒐᖏᑦ ᐃᒪᐃᓕᖓᒋᕗᑦ: 

  

“ᐃᓱᒪᖅᓱᕐᓗᑎᒃ, ᒥᓂᔅᑕᐃᑦ ᑲᑎᒪᔨᖏᑦ ᐊᒻᒪ/ᐅᕝᕙᓘᓐᓃᑦ ᒥᓂᔅᑕᐃᑦ ᑲᑎᒪᖃᑎᖃᕈᒪᔪᓐᓇᖅᐳᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔨᓂᒃ ᖃᖓᑐᐃᓐᓇᖅ.  ᑲᑎᒪᔩᑦ ᑲᑎᒪᔭᑐᕆᐊᖃᓕᕌᖓᒥᒃ ᑲᑎᒪᖃᑦᑕᖅᑐᑦ, 

ᑭᓯᐊᓂᓗ ᐅᓄᓐᖏᓛᖑᓗᑎᒃ ᐱᖓᓱᐊᖅᑕᕐᓗᑎᒃ ᐊᕐᕌᒍᑕᒫᖅ ᑲᑎᒪᔪᓐᓇᖅᑐᖅ ᓇᓂᑐᐃᓐᓇᖅ 

ᑲᑎᒪᔨᐅᖃᑕᐅᔪᓄᑦ ᑲᑎᒪᕕᐅᔪᒪᔪᒥ.” 

 

ᑕᐃᒪᐃᒃᑲᓗᐊᖅᑎᓪᓗᒍ, ᐱᕐᔪᐊᖑᔪᖅ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ, ᓇᖕᒥᓂᖅ ᐅᓂᒃᑳᓕᐊᕕᓂᖏᑦ ᐊᑐᖅᖢᒋᑦ, 

ᑲᑎᒪᖃᑦᑕᕆᐊᖃᕐᓂᖏᑦᑕ ᐅᓄᕐᓂᖏᓐᓂᒃ ᑐᖓᐅᑦᑏᓐᓇᖅᑐᑦ. 

2009-2012 ᐊᒻᒪ 2013-2015 ᓇᐃᒡᓕᑎᖅᓯᒪᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ, ᑖᒃᑯᐊ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔩᑦ 11-ᖏᖅᓱᖅᖢᑎᒃ ᑲᑎᒪᓚᐅᖅᑐᑦ ᒫᔾᔨ 19, 2009 ᐊᒻᒪ ᒫᔾᔨ 19, 2015 ᐊᑯᓐᓂᖏᓐᓂ. 

 

ᑕᐃᒪᐃᒃᑲᓗᐊᖅᑎᓪᓗᒍ, ᑲᑎᒪᔨᕋᓛᑦ ᓯᑎᐱᕆ 23, 2015-ᒥ ᓈᓚᖕᓂᖃᖅᑎᓪᓗᒋᑦ, ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔩᑦ ᑲᑎᒪᖃᑦᑕᖅᓯᒪᓂᖏᑦᑕ ᐅᓄᕐᓂᖏᑦ ᓈᒻᒪᖅᑯᓯᒪᓚᐅᖅᑐᑦ.  ᐃᓕᖅᑯᓯᓕᕆᔨᒃᑯᑦ ᐃᓄᐃᑦ 

ᖃᐅᔨᒪᔭᑐᖃᓕᕆᔨᖏᑦᑕ ᐊᖓᔪᖅᑳᖓᑦ ᐃᒪᐃᓕᓚᐅᖅᑐᖅ: 

 

 “ᐃᓚᒋᐊᖅᓯᒍᒪᑐᐃᓐᓇᖅᑐᖓ ᐱᖓᓱᐊᖅᑏᓐᓇᐃᓐᓇᖅᑑᒐᓗᐊᑦ, ᑲᑎᒪᖃᑦᑕᖅᑐᐃᑦ ᐱᖓᓱᐊᖅᑎᑦᑐᑎᒃ. 

ᑎᑎᕋᖅᓯᒪᓂᖓ ᒪᓕᑦᑐᒍ, ᑲᑎᒪᔨᐅᓂᖏᑦ ᒪᓕᑐᐃᓐᓇᖃᑦᑕᖅᑕᕗᑦ. ᑭᓯᐊᓂ ᐊᕐᕌᒎ ᐃᓗᐊᓂ 

ᖃᐃᖁᔭᐅᔪᖃᖅᑐᖃᕋᐃᒻᒪᑦ ᐊᑕᖏᓐᖏᒃᑲᓗᐊᖅᑎᓪᓗᒋᑦ, ᖃᐃᔪᖃᓲᖑᒻᒥᔪᖅ 

ᑐᑭᓯᒋᐊᕐᕕᐅᒍᒪᔪᖃᖅᐸᓘᓐᓃᑦ ᐅᕝᕙᓘᓐᓃᑦ ᐃᓐᓇᕐᒥᒃ ᑐᒃᓯᕋᖅᑐᖃᑐᐊᖅᑲᑦ, ᐃᖅᑲᓇᐃᔭᕐᕕᐅᔪᒥᑦ 

ᖃᐃᖁᔨᑲᐃᓐᓇᖅᑐᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑐᑭᓯᒋᐊᕐᕕᐅᔪᒪᔪᒥᒃ ᑕᐃᒫᒃ ᐊᑐᓲᖑᒻᒥᔫᒐᓗᐊᑦ.” 

 

ᑲᑎᒪᔨᕋᓛᑦ ᐃᓱᒫᓘᑎᖃᕐᓂᕐᒥᓂᒃ ᓇᓗᓇᐃᖅᓯᓚᐅᖅᑐᑦ ᐱᔾᔪᑎᓕᖕᓂᒃ ᓇᐃᒡᓕᑎᖅᓯᒪᔪᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᕆᔭᐅᖃᑦᑕᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓄᑦ, ᐊᒻᒪ ᓇᓗᓇᐃᖅᓯᓯᒪᓐᖏᑐᐃᓐᓇᕆᐊᖃᕐᓂᖏᑦ 

ᖃᔅᓯᐊᖅᑕᖅᖢᑎᒃ ᑲᑎᒪᔨᕋᓛᑦ ᑲᑎᖃᑦᑕᕐᓂᖏᑦ.  ᑲᑎᒪᔨᕋᓛᑦ ᑕᒻᒪᖅᓯᒪᓐᖏᑦᑐᓂᒃ ᐃᓗᐃᒃᑲᓂᒃ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔨᖏᑦᑕ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᓐᓂᒃ ᐱᖃᑦᑕᕈᒪᔪᑦ. 

 

ᐱᒻᒪᕆᐅᖕᒪᑦ ᖃᐅᔨᒪᔭᐅᔭᕆᐊᖓ ᑖᒃᑯᐊ ᐃᓚᒋᔭᐅᔪᑦ ᐅᑯᓄᖓ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ 

ᐃᒪᓐᓇᐃᑦᑑᖏᒻᒪᑕ, ᐱᓕᕆᓂᕐᒥᖕᓂ ᑲᑎᒪᔨᕋᓛᓂ, ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᖏᓐᓂᖏᓐᓂᒃ.  

 

ᑭᓯᐊᓂᓕ, ᐱᒻᒪᕆᐅᒋᓪᓗᓂ ᐅᔾᔨᕆᔭᐅᔭᕆᐊᖓ ᐅᓄᖅᑐᑦ ᒐᕙᒪᒃᑯᓐᓂᑦ ᐱᒋᐊᖅᑎᑕᐅᓯᒪᔪᑦ ᑖᒃᑯᑑᓗᑎᒃ 

ᐃᓱᒪᒋᔭᐅᖃᑦᑕᕆᐊᖃᕐᒪᑕ ᑖᒃᑯᓇᖖᒐᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᖏᓐᓂᑦ. 

 

ᑖᒃᑯᐊ ᑲᑎᒪᔨᕋᓛ ᖃᐅᔨᒪᑦᑎᐊᖁᔨᕗᑦ ᐱᒻᒪᕆᐅᓂᖓᓂᒃ ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᑦ 

ᐱᕕᖃᖅᑎᑕᐅᑦᑎᐊᕆᐊᖃᕐᓂᖏᓐᓂᒃ ᐃᑲᔪᖅᓱᐃᔪᓐᓇᕐᓗᑎᒃ ᑲᑎᒪᔭᕆᐊᖃᕌᖓᒥᒃ ᑲᑎᒪᔪᓐᓇᕐᓗᑎᒃ 

ᖃᔅᓯᐊᖅᑎᑐᐃᓐᓇᕐᓗᑎᒃ ᐊᔪᕐᓇᖏᑦᑕᕌᖓᑦ, ᐊᔪᕐᓇᖅᐸᓪᓗ ᑲᑎᒪᖃᑦᑕᕈᓐᓇᕐᓗᑎᒃ ᒪᓕᒡᓗᒋᑦ 

ᐅᓄᖅᑐᐃᖅᓱᕆᐊᖃᕐᓂᖏᑦ ᒪᓕᒐᖏᓐᓂ ᐅᖃᐅᓯᕆᓯᒪᔪᑦ.  

 

ᐱᒻᒪᕆᐅᖕᒪᑦ ᖃᐅᔨᒪᔭᐅᔭᕆᐊᖃᕐᓂᖏᑦ ᑖᒃᑯᐊ ᓇᐃᒡᓕᒋᐊᕐᓯᒪᓪᓗᑎᒃ ᐊᕐᕌᒍᑕᒫᕐᓯᐅᒻᒧᑦ ᐅᓂᒃᑳᖏᑦ 2009-2012 

ᐊᒻᒪ 2013-2015 ᑖᒃᑯᓇᖖᒐᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐱᖃᓯᐅᔾᔨᓯᒪᓂᖏᓐᓂᒃ ᑐᓴᐅᒪᔾᔪᑎᓂᒃ 

ᓴᖅᑭᔮᖅᑎᓯᒪᔭᖏᓐᓄᑦ, ᐋᔩᖃᑎᒌᒍᑎᖏᓐᓄᑦ ᐊᒻᒪ ᐊᑐᓕᖁᓯᒪᔭᖏᓐᓄᑦ. ᑭᓯᐊᓂᓕ, ᑖᒃᑯᐊ ᐅᓂᒃᑳᑦ 

ᓇᓗᓇᐃᖅᓯᓯᒪᖏᒻᒪᑕ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᓴᖅᑭᑦᑎᓯᒪᖕᒑᑕ ᑐᕌᒐᕐᓂᒃ ᐊᑐᖅᑕᐅᔪᒪᔪᓂᒡᓘᓐᓃᑦ 

ᐱᒻᒪᕆᐅᓕᖅᑎᑦᑎᓂᕐᒧᑦ ᐱᓕᕆᐊᖏᓐᓂᒃ ᑲᑎᒪᓂᖏᓐᓂᒡᓗ. 

 

ᐊᑐᕐᖢᒋᑦ ᒪᓕᒐᖏᑦ ᐊᑐᕆᐊᓕᖏᓪᓗ, ᐃᓚᒋᔭᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᓐᓄᑦ 

ᑲᑎᒪᔨᐅᖃᑕᐅᔪᓐᓇᕐᒪᑕ ᐊᕐᕌᒍᓄᑦ ᐱᖓᓱᓄᑦ ᑎᑭᓪᓗᒍ ᐊᒻᒪᓗ ᐃᓱᖃᕐᕕᖃᕋᓂ ᖃᔅᓯᐊᖅᑎᕐᓗᑎᒃ 

ᑎᒃᑯᐊᖅᑕᐅᓕᖅᑭᖃᑦᑕᕈᓐᓇᕐᒪᖔᑕ ᐃᓐᓇᐃᑦ ᑕᕝᕗᖓ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᓐᓄᑦ. 

 

ᑕᐃᒪᓕ ᐃᓱᒪᒋᓪᓗᒍ ᐊᓯᖏᓐᓂᒃ ᐃᓐᓄᒃᑕᖃᑦᑕᕈᓐᓇᕐᓂᖓ ᑲᑎᒪᔨᐅᖃᑕᐅᔪᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔨᖏᓐᓄᑦ, ᑲᑎᒪᔨᕋᓛᑦ ᐅᖃᓕᖅᑭᒃᐳᑦ ᐱᒻᒪᕆᐊᓂᖓᓂᒃ ᓇᓗᓇᐃᔭᖅᓯᒪᔪᓂᒃ ᓴᖅᑭᑦᑎᔭᕆᐊᖃᕐᓂᖏᓐᓂᒃ 

ᑐᕌᒐᕐᓂᒃ ᐊᑐᕋᒃᓴᓂᒡᓗ ᑲᔪᓯᔾᔪᑕᐅᔪᓐᓇᕐᓂᐊᖅᑐᓂᒃ ᓄᑖᓄᑦ ᑲᑎᒪᔨᐅᖃᑦᑕᕐᓂᐊᖅᑐᓄᑦ ᐃᓱᒪᒃᓴᖅᓯᐊᕈᑕᐅᔪᒃᓴᓂᒃ 

ᐊᓯᔾᔨᖅᑕᐅᔪᒃᓴᓂᒡᓗ, ᐃᓱᒪᖅᓲᑕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖕᒋᓐᓄᑦ.  

ᑲᑎᒪᔨᕋᓛᓂᑦ ᐊᑐᓕᖁᔭᐅᔪᖅ #1 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᒃᑯᐊ ᒪᓕᒋᐊᓕᖏᑦ ᐊᑐᕆᐊᓕᖏᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔨᖏᑦᑕ ᐊᓯᔾᔨᕆᐊᖅᑕᐅᖁᓪᓗᒋᑦ ᓇᓗᓇᐃᖅᓯᑦᑎᐊᒻᒪᕆᓕᕐᓗᑎᒃ ᐱᑕᖃᕆᐊᓕᖕᓂᒃ ᐅᑯᑎᒎᓇᖅ:  

 

 ᑎᑎᖅᑕᐅᖃᑦᑕᕐᓂᖏᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ ᑖᒃᑯᓇᖖᒐᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᑦ;  

 ᐃᓗᓕᕆᖃᑦᑕᕐᓂᐊᖅᑕᖏᑦ ᐊᕐᕌᒍᑕᒫᕐᓯᐊᒻᒧᑦ ᐅᓂᒃᑳᖏᑦᑕ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᑦᑕ; 

ᐊᒻᒪᓗ,  

 ᑲᑎᒪᔨᐅᖃᑕᐅᔪᑦ ᐅᓄᕐᓂᕆᔪᓐᓇᖅᑕᖏᑦ ᑎᒃᑯᐊᖅᑕᐅᔪᑦ ᑕᕝᕗᖓ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔨᖏᓐᓄᑦ. 

 

ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᓯᕗᓂᒃᓴᒥ ᐊᕐᕌᒍᑕᒫᕐᓯᐅᑎᑦ ᐅᓂᑳᑦ ᐃᓄᐃᑦ ᑲᐅᔭᒪᔭᑐᖃᖏᑦ ᑲᑎᒪᔨᖏᑦᑕ 

ᐱᑕᖃᖅᑎᑦᑎᖃᑦᑕᖁᓪᓗᒋᑦ ᓇᓗᓇᐃᖅᓯᒪᑦᑎᐊᖅᑐᓂᒃ ᑐᓴᐅᒪᔾᔪᑎᓂᒃ ᐅᑯᑎᒎᓇᖅ: 

 

 ᐊᕐᕌᒍᒥ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᑦᑕ ᑲᑎᒪᖃᑦᑕᕆᐊᖃᕐᓂᖏᑦᑕ ᐅᓄᕐᓂᖏᑦ; 

 ᐊᑐᓕᖁᔭᖏᑦ ᓇᓕᐊᖕᓄᑦ ᐱᓕᕆᕝᕕᖕᓄᑦ ᐅᕝᕙᓘᓐᓃᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ ᑐᕌᖅᑎᑕᐅᖕᒪᖔᑕ; 

ᐊᒻᒪᓗ, 

 ᑐᐊᕕᕆᔭᐅᔪᑦ, ᑐᕌᒐᕆᔭᐅᔪᑦ ᐱᓕᕆᐊᖑᔪᒪᔪᓪᓗ ᑖᒃᑯᓇᖖᒐᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔨᖏᓐᓄᑦ. 

 

ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᑖᓐᓇ ᒥᓂᔅᑕᐅᔪᖅ ᐱᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ 

ᐊᑐᖃᑦᑕᓕᕐᓗᓂ ᓴᖅᑭᑦᑎᖃᑦᑕᕐᓂᕐᒥᒃ ᑎᑎᕋᖅᓯᒪᔪᓂᒃ ᐊᕐᕌᒍᑕᒫᕐᓯᐅᑎᓂᒃ ᐅᓂᒃᑳᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔨᖏᓐᓂᑦ ᐊᕐᕌᒍᑕᒫᑦ ᐊᑯᓂᐅᓗᐊᖏᑦᑐᒃᑯᓪᓗ. 



6 
 

ᐱᔾᔪᑎ: ᒐᕙᒪᒃᑯᑦ ᑭᐅᔾᔪᑎᖏᑦ ᐊᑐᓕᖁᔭᐅᔪᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᓐᓂᑦ 

 

ᒪᓕᒋᐊᓕᖏᑦ ᐊᑐᕆᐊᓕᖏᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᑦᑕ ᐅᖃᖅᓯᒪᖕᒪᑕ: 

 

“ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᑦ ᐱᔭᒃᓴᕆᖕᒪᒍ ᐊᑐᓕᖁᔭᐅᔪᓕᐅᖅᑎᐅᓪᓗᑎᒃ ᒐᕙᒪᒃᑯᓐᓄᑦ ᖃᓄᖅ 

ᐃᓚᓕᐅᔾᔭᐅᔪᓐᓇᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᑦ ᐊᖑᒻᒪᑎᖁᓪᓗᒋᑦ ᓯᕗᒧᑦ ᐊᑉᓗᖅᑕ ᐱᔭᒃᓴᖏᓐᓄᑦ.” 

 

ᐊᑐᕐᖢᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ 2009-2012 ᐊᒻᒪ 2013-2015 ᓇᐃᓈᖅᓯᒪᔪᑦ ᐅᓂᒃᑳᓕᐊᖏᑦ, 

ᑲᑎᖢᒋᑦ 34ᓂᒃ ᐊᑐᓕᖁᔨᔾᔪᑎᖃᕐᒪᑕ ᒐᕙᒪᒃᑯᓐᓄᑦ 2009ᒥᓂᑦ. ᑖᒃᑯᐊ ᐊᑐᓕᖁᔭᐅᓯᒪᔪᑦ ᐱᔾᔪᑎᖃᓪᓗᐊᑕᕐᒪᑕ 

ᒐᕙᒪᒃᑯᑦ ᐱᖁᔭᖏᓐᓂᒃ, ᐊᑐᐊᒐᖏᓐᓂᒃ, ᐱᓕᕆᐊᖏᓐᓂᒃ ᐱᔨᑦᑎᕐᓂᖏᓐᓂᒡᓗ ᐱᓪᓗᒋᑦ ᐅᓄᖅᑐᑲᓪᓚᐃᑦ, ᐅᑯᐊ 

ᐃᓚᒋᓪᓗᒋᑦ:  

 

 ᐋᓐᓂᐊᖃᖅᑕᐃᓕᓂᖅ ᐃᓅᓯᖃᑦᑎᐊᕐᓂᕐᓗ; 

 ᐊᔪᖅᓴᕐᓂᕐᒥᒃ ᒥᒃᖠᒋᐊᕆᓂᖅ; 

 ᐃᓪᓕᓐᓂᐊᕐᓂᖅ; 

 ᐃᖅᑲᖅᑐᐃᕕᖕᒥ ᐱᔨᑦᑎᕐᓂᖅ; 

 ᐊᖑᓇᓱᒃᑏᑦ ᐃᑲᔪᖅᑕᐅᔾᔪᑎᖏᓐᓄᑦ ᐱᒋᐊᕈᑏᑦ; 

 ᐃᓄᒍᒃᓴᐃᓂᕐᒧᑦ ᐊᑐᖅᑕᐅᓲᑦ; 

 ᐃᓐᓇᕐᓄᑦ ᐱᔨᑦᑎᕋᕐᓂᖅ; 

 ᐃᓅᓯᕐᒥᒃ ᑭᐱᓯᑦᑕᐃᓕᑦᑎᑦᑎᓂᖅ; ᐊᒻᒪᓗ, 

 ᐃᓚᒌᒃᑐᑦ ᐱᑯᑦᑐᖃᑦᑕᐅᑎᔪᓄᑦ ᓄᖅᑲᖅᑎᑦᑎᓂᖅ.  

 

ᑲᑎᒪᔨᕋᓛᑦ ᐅᔾᔨᕈᓱᖕᒪᑕ ᐃᓱᒫᓘᑎᖃᕐᖢᑎᒃ ᐊᐃᑦᑖᕈᓱᒃᖢᑎᒡᓗ ᒐᕙᒪᒃᑯᑦ ᐊᑕᐅᓯᑐᐃᓐᓇᕐᒥᒃ 

ᑭᐅᔾᔪᑎᖃᖅᓯᒪᓂᖕᒋᓐᓂᒃ ᑖᒃᑯᓄᖓ 34ᓄᑦ ᐊᑐᓕᖁᔭᐅᓯᒪᔪᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᓐᓄᑦ 

2009ᒥᓂᑦ.  

 

ᐱᒻᒪᕆᐅᖕᒪᑦ ᐅᔾᔨᕆᓗᒍ ᑕᕝᕙᖖᒐᑦ 2009-2012 ᐊᒻᒪ 2013-2015 ᓇᐃᓈᖅᓯᒪᓪᓗᒋᑦ (ᐊᕐᕌᒍᑕᒫᑦ) ᐅᓂᒃᑳᖏᓐᓂ 

ᓇᓗᓇᐃᖅᓯᓯᒪᖏᒻᒪᑕ ᒪᓕᒃᑕᐅᒐᓗᐊᕐᒪᖔᑕ ᖃᐅᔨᒋᐊᖅᓯᒪᓂᕐᒥᓂᒃ ᐊᑐᓕᖁᔭᒥᓂᒃ ᑖᒃᑯᐊ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔨᖏᑦ. 

 

ᑖᓐᓇ ᐱᔾᔪᑎ ᐅᖃᖃᑎᒌᒍᑕᐅᓚᐅᖅᐳᖅ ᑲᑎᒪᔨᕋᓛᑦ ᓯᑎᐱᕆ 23, 2015ᖑᑎᓪᓗᒍ ᓈᓚᒃᑎᑦᑎᓂᕆᓚᐅᖅᑕᖓᓐᓂ. 

ᐅᖃᐅᓯᐅᓚᐅᖅᑐᑦ ᑖᔅᓱᒧᖓ ᐊᐅᓚᑦᑎᔨᖓᓐᓄᑦ ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ ᐃᓄᐃᑦ 

ᖃᐅᔨᒪᔭᑐᖃᓕᕆᔨᖏᓐᓂᑦ ᓇᓗᓇᐃᖅᓯᓚᐅᕐᒪᑕ ᐃᒪᓐᓇ: 

 

“ᐱᓕᕆᕝᕕᐅᔪᑦ ᓇᐅᑦᑎᖅᓱᖃᑦᑕᖏᓐᓇᑦᑎᒍ ᒪᓕᒃᑲᓗᐊᕐᒪᖔᑕ ᑲᔪᓯᑎᑦᑎᒐᓗᐊᕐᒪᖔᑕᓘᓐᓃᑦ 

ᐊᑐᓕᖁᓯᒪᔭᑦᑎᓐᓂᒃ, ᐅᑯᐊᖑᒐᓗᐊᖅᐸᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᕝᕙᓘᓐᓃᑦ ᐃᓚᒌᒃᑐᓄᑦ 

ᐱᔨᑦᑎᕋᖅᑎᒃᑯᑦ. ᑎᑎᕋᕐᕕᑦᑎᓐᓅᑲᑕᓕᕌᖓᑕ, ᐅᔾᔨᕈᓱᓕᑕᐃᓐᓇᖃᑦᑕᕋᑦᑕ ᐃᑲᔪᖅᓯᖅᑕᐅᔭᕆᐊᖃᕐᓂᖏᓐᓂᒃ. 

ᓯᕗᓂᒃᓴᒥᓕ ᐊᑐᐊᒐᖃᓕᕐᓂᕈᑦᑕ ᑕᒪᒃᑯᓄᖓ ᓇᐅᑦᑎᖅᓱᖅᐸᓪᓕᐊᓂᕐᒧᑦ ᐱᓕᕆᕝᕕᖕᒥᒃ, 

ᐱᔪᓐᓇᐅᑎᖃᕐᓂᕈᑦᑕ ᑕᒪᒃᑯᑎᒎᓇᖅ ᐊᑐᐊᒐᖅᑎᒍᑦ, ᑕᐃᒪᓐᓇᐃᓕᐅᕈᓐᓇᕋᔭᖅᑐᒍᑦ.” 

ᑭᓯᐅᓂᓕ, ᐱᒻᒪᕆᐅᖕᒪᑦ ᑕᐃᒪᓐᓇᐃᑦᑑᓂᕋᐅᔪᓐᓇᕐᓗᑕ, ᐊᑐᕐᓗᒋᑦ ᒪᓕᒋᐊᓕᖏᑦ ᐊᑐᕆᐊᓕᖏᑦᑎᒍᓪᓗ, ᑖᒃᑯᐊ 

ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᑲᒪᒋᔭᒃᓴᖃᖏᒻᒪᑕ ᐱᓕᕆᕝᕕᐅᔪᑦ ᒪᓕᒃᓯᒪᒐᓗᐊᕐᒪᖔᑕ 

ᑭᐅᔭᕆᐊᖃᕋᓗᐊᕐᒪᖔᑕᓗ ᐅᕝᕙᓘᓐᓃᑦ ᑲᔪᓯᑎᑦᑎᔭᕆᐊᖃᕋᓗᐊᕐᒪᖔᑕ ᐊᑐᓕᖁᔭᐅᔪᓂᒃ. ᒪᓕᒋᐊᓕᖏᑦ 

ᐊᑐᕆᐊᓕᖏᓪᓗ ᐅᖃᖅᓯᒪᖕᒪᑕ: 

 

“ᐱᓕᕆᕝᕖᑦ ᓱᓕ ᑲᒪᒋᔭᖃᓪᓚᑦᑖᕐᒪᑕ ᐋᖅᑭᒃᓯᔨᐅᓪᓗᑎᒃ ᖃᓄᖅ ᖃᖓᒃᑯᓪᓗ ᐃᓚᓕᐅᔾᔨᓂᐊᕐᒪᖔᕐᒥᒃ 

ᐅᖃᐅᔾᔨᒋᐊᕈᑎᓂᒃ ᑕᕝᕙᖖᒐᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᓐᓂᑦ.” 

 

ᐱᒻᒪᕆᐅᖕᒥᖕᒪᑦ ᐅᔾᔨᕆᒋᐊᕐᓗᒍ ᑖᒃᑯᐊ 2009-2012 ᐊᒻᒪ 2013-2015 ᓇᐃᓈᖅᓯᒪᔪᓂ (ᐊᕐᕌᒍᑕᒫᕐᓯᐅᑦ) 

ᐅᓂᒃᑳᖏᓐᓂ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᑦᑕ ᓇᓗᓇᐃᕐᓯᓯᒪᖕᒪᑕ ᑲᔅᓯᑲᓪᓚᐃᑦ ᐱᓕᕆᕝᕕᖕᓂ ᑭᒡᒐᖅᑐᐃᔪᑦ 

ᐅᖃᐅᓯᑐᐃᓐᓇᒃᑯᑦ ᑭᐅᔾᔨᑎᖃᖃᑦᑕᕐᓂᖏᓐᓂᒃ ᐃᓱᒫᓗᒋᔭᐅᔪᓄᑦ ᓴᖅᑭᑕᐅᓚᐅᖅᑐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔨᑦ ᑲᑎᒪᓂᖏᓐᓂ.  

 

ᑖᓐᓇ ᐱᔾᔪᑎ ᐅᖃᖃᑎᒌᒍᑕᐅᓚᐅᕐᒪᑦ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᓯᑎᐱᕆ 23, 2015ᒥ ᓈᓚᒃᑎᑦᑎᓂᐅᓚᐅᖅᑐᒥ: 

 

“ᑕᐃᒃᑯᐊ ᑕᐃᒪ ᐅᖃᕋᑖᕐᖓᑦ ᖃᐃᔪᖃᓲᖑᒻᒪᑦ. ᑕᐃᒪ ᑐᓴᕆᐊᖅᑐᕕᖃᖅᑐᑎ ᑕᐃᒃᑯᐊ ᑎᑎᕋᑕᓕᖅᑯᐃᑦ, 

ᑭᓯᐊᓂ ᐅᕙᑦᑎᓐᓄᑦ ᐅᑯᐊ ᐃᓚᓕᐅᑎᓕᖅᑕᕗᑦ, ᐃᒪᐃᓕᔪᖃᖃᑦᑕᖏᓐᓂᖓᓄᑦ ᑕᐃᒫᒃ 

ᑭᐅᒍᓐᓇᑐᐃᓐᓇᖅᑕᒋᑦ. ᑕᐃᒃᑯᐊ ᐃᓚᓕᐅᔨᓕᖅᑐᒍᑦ ᐃᒪᐃᓕᔪᒥᑦ ᐅᕙᑦᑎᓐᓄᑦ ᑐᓂᓯᖃᑦᑕᖏᑦᑐᐃᑦ 

ᐊᑐᖁᔭᖏᓐᓂᑦ ᐅᕝᕙᓘᓐᓃᑦ ᑐᓴᕈᒪᔭᖏᓐᓂᑦ. ᑐᓴᕆᐊᖅᑐᕕᖃᓲᖑᒐᓗᐊᑦ  ᐃᓄᐃᑦᖃᐅᔨᒪᔭᑐᖃᖏᓐᓂᓪᓕ 

ᖃᓄᖅ ᐅᓇ ᑐᑭᖃᖅᐸᓪᓚᐃᒐᔭᖅᑳᔭᖅᑐᖅᑐᖃᓲᖑᒻᒪᑦ.” 

 

ᑲᑎᒪᔨᕋᓛᑦ ᐅᔾᔨᕈᓱᖕᒪᑕ ᐃᓱᒫᓗᒃᖢᑎᒃ ᑕᐃᓐᓇᒎᖅ ᐊᑕᐅᓯᑐᐊᖅ ᐱᓕᕆᕝᕕᒃ, ᐋᓐᓂᐊᖃᖅᑕᐃᓕᓂᕐᒧᑦ 

ᐱᓕᕆᕝᕕᖓᑦ, ᑭᐅᓇᓱᒃᓯᒪᔪᑑᓂᖏᓐᓂᒃ ᑖᒃᑯᓄᖓ 34ᓄᑦ ᐊᑐᓕᖁᔭᐅᓯᒪᔪᓄᑦ ᓴᖅᑭᑕᐅᓯᒪᔪᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔩᑦ ᑕᐃᑲᖖᒐᓂᑦ 2009. 

 

ᑖᓐᓇ ᐱᔾᔪᑎ ᐅᖃᐅᓯᐅᓚᐅᕐᒪᑦ ᑲᑎᒪᔨᕋᓛᑦ ᑲᑎᒪᓂᖓᓐᓂ ᓯᑎᐱᕆ 23, 2015 ᓈᓚᒃᑎᑦᑎᓂᖃᕐᖢᑎᒃ. 

ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᖏᑎᒍᑦ, ᐊᐅᓚᑦᑎᔨᖓᑦ ᐱᖁᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᖅᑲᓇᐃᔭᕐᕕᖓᓐᓂ ᓇᓗᓇᐃᕐᓯᓚᐅᕐᒪᑦ ᐃᒪᓐᓇ: 

 

“ᑖᒃᑯᐊ ᑲᑎᒪᔩᑦ ᓴᖅᑭᑦᑎᓯᒪᖕᒪᑕ 34-ᓂᒃ ᐊᑐᓕᖁᔭᒥᖕᓂᒃ ᓄᓇᕗᑦ ᒐᕙᒪᖏᓐᓄᑦ ᐊᕐᕌᒍᑦ 6ᖑᕋᑖᖅᑐᓂ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᑲᐅᓯᒋᐊᕈᑎᒃᓴᓂᒃ. ᐅᓪᓗᒥᒧᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑐᐊᖅ 

ᑭᐅᔾᔪᑎᖃᖅᓯᒪᖕᒪᑕ ᐊᑕᐅᓯᕐᒧᑦ ᐊᑐᓕᖁᔭᐅᔪᒧᑦ, ᒪᑐᒪ ᐃᓅᓯᕐᒥᒃ ᑭᐱᓯᑎᑦᑎᑦᑕᐅᓕᓂᕐᒧᑦ.” 

 

ᐱᒻᒪᕆᐅᕗᖅ ᐃᓕᓴᖅᓯᔭᕆᐊᒃᓴᖅ ᒐᕙᒪᒃᑯᑦ ᑐᓂᓯᓯᒪᓕᕐᒪᑕ ᑐᓴᒐᒃᓴᓂᒃ ᐊᐅᓚᔾᔭᒋᐊᖅᓯᒪᔭᖏᓐᓂᒃ 

ᐱᖃᓯᐅᔾᔭᐅᖁᓪᓗᒋᑦ ᐃᓄᐃᑦ ᖃᔨᐅᒪᔭᑐᖃᖏᑦ ᐱᖁᔭᕐᔪᐊᕐᓄᑦ, ᐊᑐᐊᒐᓄᑦ, ᐱᓕᕆᐊᓄᑦ ᐊᒻᒪᓗ ᐱᔨᑦᓯᕈᑎᓄᑦ 

ᐃᓗᐊᓂ 2013 ᐱᖃᓯᐅᔾᔭᐅᓂᖏᓐᓄᑦ ᐃᓄᐃᑦ ᐃᓕᖅᑯᓯᖏᑕ ᐱᐅᓯᖏᑦ ᐅᓂᒃᑳᓕᐊᓂᒃ, ᒥᓂᔅᑕᖓᑦᑕ 

ᐃᓕᖅᑯᓯᓕᕆᓂᕐᒧᑦ ᐊᒻᒪ ᐃᑦᑕᕐᓂᓴᓕᕆᓂᕐᒧᑦ ᓴᖅᑭᓚᐅᖅᑕᖓ ᒪᓕᒐᓕᐅᕐᕕᖕᒥ ᒫᔾᔨ 6, 2014-ᖑᑎᓪᓗᒍ.  

 

ᑭᓯᐊᓂᓕ, ᒐᕙᒪᒃᑯᑦ ᐅᖃᓚᐅᖏᒻᒪᑕ ᐅᓂᒃᑳᑦ ᐃᓗᐊᓂ ᖃᓄᑎᒋ ᑖᒃᑯᐊ ᐊᐅᓚᔾᔭᒋᐊᖅᑕᐅᓯᒪᔪᑦ 

ᑐᑭᒧᐊᒃᑎᑕᐅᓐᓂᕐᒪᖔᑕ ᐅᖃᐅᔾᔭᐅᒋᐊᕈᑕᐅᓐᓂᕐᒪᖔᑕ ᐊᒻᒪ ᐊᑐᓕᖁᔭᓕᐅᕐᓂᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᑲᑎᒪᔨᖏᓐᓄᑦ. 

ᑲᑎᒪᔨᕋᓛᑦ ᐃᓱᒪᕗᑦ ᐱᒻᒪᕆᐅᓂᖓᓂᒃ ᒐᕙᒪᒃᑯᑦ ᑐᐊᕕᖏᓪᓗᑎᒃ ᐊᒻᒪ ᐱᓕᕆᓇᓱᐊᕐᓗᑎᒃ ᑭᐅᖁᓪᓗᒋᑦ 

ᑎᑎᖅᑲᑎᒍᑦ ᐊᑐᓕᖁᔭᓕᐊᖑᓚᐅᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᒪᔨᖏᓐᓄᑦ. 

 

 
  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #2 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ, ᑭᒡᒍᓯᖏᑕ ᐃᓗᐊᓂ ᐅᑯᓄᖓ ᐅᓂᒃᑳᓕᐊᓄᑦ, 

ᑐᓂᓯᖁᓪᓗᒋᑦ ᑎᑎᕋᖅᓯᒪᔪᓂᒃ ᑭᐅᔾᔪᑎᓂᒃ ᐊᑐᓂ 34-ᖑᔪᓄᑦ ᐊᑐᓕᖁᔭᓕᐊᖑᓚᐅᖅᑐᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔨᖏᓐᓄᑦ ᑕᐃᒪᓐᖓᓂᑦ ᐊᕐᕌᒍᐊᓂᑦ 2009. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑦ ᐱᒋᐊᕐᓗᑎᒃ ᐱᖅᑯᓯᐅᔪᒥᒃ ᑎᑎᖅᑲᑎᒍᑦ 

ᑭᐅᖃᑦᑕᕐᓗᑎᒃ ᐊᑐᓕᖁᔭᓕᐊᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᖏᓐᓄᑦ ᐊᕐᕌᒍᑕᒫᓪᓗ 

ᑕᐃᒪᐃᓕᐅᖃᑦᑕᕐᓗᑎᒃ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓯᕗᓕᖅᑎ, ᑭᒡᒐᖅᑐᕐᓗᒍ ᓄᓇᕗᑦ ᒐᕙᒪᒃᑯᖏᑦ ᐊᑕᖏᕐᓗᑎᒃ, 

ᐊᑐᕆᐊᓕᕐᓗᑎᒃ ᐱᐅᓯᐅᔪᒥᒃ ᓴᖅᑭᑦᑎᖃᑦᑕᕐᓂᕐᒥᒃ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᓐᓂᒃ ᑎᑎᕋᖅᓯᒪᓗᑎᒃ 

ᐊᑐᓕᖁᔭᓕᐊᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᖏᑕ, ᓴᖅᑭᑕᐅᖃᑦᑕᓕᕐᓗᑎᒃ ᒪᓕᒐᓕᐅᕐᕕᖕᒥ. 

ᐱᔾᔪᑎ:  ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᑭᒧᐊᕈᑎᖏᓐᓂᒃ ᐋᒻᑭᒃᓱᐃᓂᖅ 

 

ᐅᓪᓗᐊᓂ ᒫᔾᔨ 20, 2014, ᑲᒥᓴᓇ ᓄᓇᕗᒧᑦ ᒪᑐᐃᖅᓯᔾᔪᑎᓂᒃ ᐅᖃᐅᓯᕐᖓᐅᑎᒥᓂᒃ ᐅᖃᓪᓚᓚᐅᕐᒪᑦ 

ᐱᒋᐊᖅᑎᓪᖢᓂᐅᒃ ᑐᖏᓕᖓᓂ ᑲᑎᒪᕐᔪᐊᕐᓂᕆᔭᖓᑦ ᑖᒃᑯᐊ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ.  

ᐃᓗᐊᓂ ᐅᖃᐅᓯᕐᖓᐅᑎᖏᑕ, ᑲᒥᓴᓇ ᓇᓗᓇᐃᖅᓯᓚᐅᖅᑐᖅ ᐅᓄᑲᓪᓚᒃᑐᓂᒃ ᒐᕙᒪᒃᑯᑦ ᓯᕗᓪᓕᐅᑎᓯᒪᔭᖏᓐᓂᒃ 

ᐊᑖᒍᑦ ᓯᕗᒧᑦ ᐊᑉᓗᖅᑕ ᑐᕌᒐᒃᓴᖏᑎᒍᑦ, ᐃᒪᓐᓇ ᐅᖃᖅᓯᒪᖕᒪᑕ: 

 

“ᑕᐃᒪᓐᖓᑦ ᐱᒋᐊᙵᕐᓂᖓᓂᒃ 1999-ᒥ, ᒐᕙᒪᒋᔭᕗᑦ ᑐᙵᕕᖃᖅᓯᒪᔪᑦ ᐃᓄᐃᑦ ᐃᓅᖏᑕ 

ᐱᖅᑯᓯᖏᓐᓂᒃ. ᓱᓕ ᑖᒃᑯᐊ ᑐᙵᕕᒋᓂᐊᖅᑕᕗᑦ ᑲᒪᕙᓪᓕᐊᑎᓪᓗᑕ ᐊᑦᓱᕉᑎᒋᒋᐊᓕᑦᑎᓐᓂᒃ ᓯᕗᒧᓪᓗ 

ᐊᓪᓗᖃᑎᒌᓐᓂᐊᖅᑎᓪᓗᑕ ᐱᐅᓂᖅᓴᒥᒃ ᓯᕗᖃᕈᒪᓪᓗᑕ.” 

 

ᐱᒻᒪᕆᐅᖕᒪᑦ ᐃᓕᓴᖅᓯᔭᕆᐊᒃᓴᖅ ᐱᕙᓪᓕᐊᓂᕆᓯᒪᔭᖓᓂᒃ ᒐᕙᒪᒃᑯᑦ ᐱᓕᕆᐊᖃᖅᑎᓪᓗᒋᑦ ᐱᖃᓯᐅᔾᔭᐅᓂᖏᓐᓂᒃ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.  ᐱᓕᕆᕕᖓᑦ ᐃᓕᖅᑯᓯᓕᕆᔨᒃᑯᑦ ᐊᒻᒪ ᐃᑦᑕᕐᓂᓴᓕᕆᔨᒃᑯᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐱᓕᕆᕕᐊᕈᓯᖓᑦ ᑐᑭᒧᐊᒃᑎᑦᑎᖃᑦᑕᖅᑐᖅ ᓴᓇᔭᐅᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᐊᐅᓪᓚᔾᔭᐃᒋᐊᕈᑎᓂᒃ ᒐᕙᒪᒃᑯᑦ ᐃᓗᐊᓂ, ᐊᓪᓚᕕᑎᒍᓪᓗ ᐃᑲᔪᖅᑐᐃᖃᑦᑕᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᑲᑎᒪᔨᖏᓐᓂᒃ ᐊᒻᒪ ᓯᕗᒃᑲᖅᑕᖅᑎᐅᔪᑦ ᐱᓕᕆᕕᐅᖃᑎᒌᑦ ᐊᔾᔨᒌᖏᑦᑐᑦ ᑐᑦᑕᕐᕕᒃ ᑲᑎᒪᔨᕋᓛᖁᑎᖏᓐᓄᑦ. 

 

ᐱᒻᒪᕆᐅᒋᕗᖅ ᐃᓕᓴᖅᓯᔭᕆᐊᒃᓴᖅ, ᐅᓪᓗᐊᓂ ᒫᔾᔨ 6, 2014, ᒥᓂᔅᑕ ᐃᓕᖅᑯᓯᓕᕆᓂᕐᒧᑦ ᐊᒻᒪ 

ᐃᑦᑕᕐᓂᓴᓕᕆᓂᕐᒧᑦ ᓴᖅᑭᑦᑎᓚᐅᖅᑐᖅ ᒐᕙᒪᒃᑯᑦ 2013-ᒧᑦ ᐅᓂᒃᑳᓕᐊᖓᓐᓂᒃ ᐱᖃᓯᐅᔾᔭᐅᓂᖓᓂᒃ ᐃᓄᐃᑦ 

ᐃᓅᓯᖏᑕ ᐱᐅᓯᖏᓐᓂᒃ, ᑖᒃᑯᐊ ᓇᓗᓇᐃᖅᓯᓯᒪᔪᑦ ᒐᕙᒪᒃᑯᑦ ᐊᔾᔨᒌᖏᑦᑐᓂᒃ ᐱᒋᐊᖅᑎᓯᒪᔭᖏᓐᓂᒃ 

ᐱᖃᓯᐅᔾᔭᐅᓕᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ. 

 

ᑭᓯᐊᓂᓕ, ᑖᒃᑯᓇᓂ ᐅᓂᒃᑳᓕᐊᓂ ᓇᓗᓇᐃᖅᓯᓯᒪᖏᒻᒪᑕ ᖃᓄᖅ ᒐᕙᒪᒃᑯᑦ ᒫᓐᓇᐅᔪᖅ ᓇᐅᑦᑎᖅᓱᐃᖃᑦᑕᕐᒪᖔᑕ 

ᐊᐅᓚᔾᔭᒃᑕᐅᓯᒪᔪᓂᒃ ᓯᕗᒧᐊᒃᑎᑦᑎᑦᑎᐊᖁᓪᓗᒋᑦ ᐱᖁᔭᕐᓂᒃ, ᐊᑐᐊᒐᓂᒃ, ᐱᓕᕆᔾᔪᑎᓂᒃ ᐊᒻᒪᓗ ᐱᔨᑦᓯᕈᑎᖏᑦ 

ᐱᖃᓯᐅᔾᔨᓯᒪᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᓇᓕᐊᑐᐃᓐᓇᖅ ᐱᖁᔭᐃᑦ ᐊᒻᒪᓗ ᐊᑐᐊᒐᐃᑦ 

ᐊᒃᑐᐊᓂᖃᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᒪᓕᒃᑕᐅᑦᑎᐊᖃᑦᑕᕐᓗᑎᒃ ᐊᒻᒪᓗ ᐊᑐᓕᖅᑎᑕᐅᑦᑎᐊᖃᑦᑕᕐᓗᑎᒃ. 

 

ᐃᓗᓂᐊ 2013-ᒥ ᐅᓂᒃᑳᓕᐊᓂ ᐱᖃᓯᐅᔾᔨᓂᕐᒧᑦ ᐃᓄᐃᑦ ᐃᓅᓯᖏᑕ ᐱᐅᓯᖏᓐᓂᒃ, ᒐᕙᒪᒃᑯᑦ ᐃᒪᓐᓇ 

ᐅᖃᓚᐅᖅᑐᑦ: 

 

“ᑖᓐᓇ ᐅᓂᒃᑳᖅ ᐃᓗᓕᖃᖅᑎᓪᓗᒍ ᑕᒪᐃᓐᓂᒃ ᒐᕙᒪᒃᑯᑦ ᐱᓕᕆᕝᕕᖏᑦᑕ ᐱᓕᕆᐊᖏᓐᓂᒃ 

ᐊᒃᑐᐊᓂᖃᖅᑐᓂᒃ ᐊᑐᓕᖅᑎᑕᐅᔾᔪᑎᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓄᐃᑦ ᐃᓅᓯᖏᑦᑕ 

ᐱᐅᓯᖏᓐᓂᒃ,  ᐱᓕᕆᐊᒃᓴᖃᕐᒪᑕ ᑕᒪᕐᒥᒃ ᒐᕙᒪᒃᑯᑦ ᐱᓕᕆᕝᕕᖏᑦ ᐱᖁᔭᕐᔪᐊᑦ ᒪᓕᒃᑕᐅᑦᑎᐊᖁᓪᓗᒋᑦ 

ᐊᒻᒪᓗ ᐊᐅᓚᔾᔭᒃᑕᐅᓯᒪᔪᑦ ᐊᒻᒪᓗ ᐱᓕᕆᐊᒃᓴᓐᖑᖅᑎᑕᐅᓯᒪᔪᑦ ᐊᑐᓕᖅᑎᑕᐅᓂᕆᔭᖏᑦ.” 

 

ᐱᒻᒪᕆᐅᕗᖅ ᓇᓗᓇᐃᖅᓯᔭᕆᐊᒃᓴᖅ ᒪᓕᒐᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᖏᑕ ᐊᒻᒪᓗ ᑐᑦᑕᕐᕕᒃ 

ᑲᑎᒪᔨᕋᓛᖏᑕ ᐱᖃᓯᐅᔾᔨᓯᒪᖏᒻᒪᑕ ᒪᓕᒐᕐᓂᒃ ᓇᐅᑦᑎᖅᓱᕈᑕᐅᓂᐊᖅᑐᓂᒃ ᒐᕙᒪᒃᑯᑦ ᐃᖅᑲᓇᐃᔭᕐᓂᕆᔭᖏᓐᓂᒃ 

ᐱᖃᓯᐅᔾᔨᕙᓪᓕᐊᓇᓱᒃᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 

ᐱᒻᒪᕆᐅᕗᖅ ᐃᓕᓴᖅᓯᔭᕆᐊᒃᓴᖅ ᐱᓕᕆᕕᖓᑦ ᐃᓕᖅᑯᓯᓕᕆᔨᒃᑯᑦ ᐊᒻᒪᓗ ᐃᑦᑕᕐᓂᓴᓕᕆᔨᒃᑯᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐱᓕᕆᕕᖓᑦ ᒫᓐᓇᐅᔪᖅ ᐱᓕᕆᐊᖃᖅᐸᓪᓕᐊᓕᕐᒪᑕ ᓴᓇᕙᓪᓕᐊᓪᓗᑎᒃ ᒐᕙᒪᒃᑯᓐᓄᓕᒫᖅ 

ᑐᕌᖓᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐅᐸᓗᖓᐃᔭᐅᑎᒃᓴᓂᒃ.  ᐱᓕᕆᕕᖓᑦ ᐃᓕᖅᑯᓯᓕᕆᔨᒃᑯᑦ ᐊᒻᒪ 

ᐃᑦᑕᕐᓂᓴᓕᕆᔨᒃᑯᑦ ᐅᖃᓚᐅᖅᑐᑦ ᐃᓗᐊᓂ 2015-2018 ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂ ᐃᓚᖓᑦ 

ᓯᕗᓪᓕᐅᑎᓯᒪᔭᖓᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᓕᕆᕕᖓᓐᓂ 2014-2015 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

ᐃᒪᐃᓕᐅᕈᒪᓪᓗᑎᒃ: 

 

“ᓴᓇᓗᑎᒃ ᒐᕙᒪᒃᑯᓐᓄᓕᒫᖅ ᑐᕌᖓᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐅᐸᓗᖓᐃᔭᐅᑎᓂᒃ ᐃᓕᖅᑯᓯᕐᒧᑦ 

ᐊᒃᑐᐊᓂᖃᖅᑐᓂᒃ ᓴᓇᕐᕈᑎᒃᓴᓂᒃ ᐊᑐᖅᑕᐅᓂᐊᖅᑐᓂᒃ ᓇᐅᑦᑎᖅᓱᐃᓂᕐᒧᑦ ᐊᒻᒪᓗ 

ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᓄᐃᑦ ᖃᔨᐅᒪᔭᑐᖃᖏᓐᓂᒃ ᒐᕙᒪᒃᑯᑦ ᐱᓕᕆᔾᔪᑎᖏᑕ ᐃᓗᐊᓄᑦ , 

ᐊᑐᐊᒐᖏᓐᓄᑦ ᐊᒻᒪᓗ ᐱᔨᑦᑎᕈᑎᓐᖏᓄᑦ.” 

 

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᐱᒻᒪᕆᐅᓂᖓᓂᒃ ᓴᓇᔭᐅᖁᓪᓗᒋᑦ ᓇᓗᓇᐃᖅᓯᒪᑦᑎᐊᖅᑐᑦ ᐊᒻᒪᓗ ᐱᓕᕆᕕᖕᒧᑦ 

ᑐᕌᖓᔪᓂᒃ ᑐᕌᒐᒃᓴᓂᒃ ᐊᒻᒪᓗ ᑎᑭᑕᐅᓇᓱᐊᕐᓂᐊᖅᑐᓂᒃ ᑐᑭᒧᐊᒃᑎᑦᑎᔾᔪᑕᐅᓗᑎᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᖃᓄᖅ ᐱᖃᓯᐅᔾᔭᐅᓕᕈᓐᓇᕐᒪᖔᑕ ᐃᓄᐃᑦ ᖃᔨᐅᒪᔭᑐᖃᖏᑦ ᐱᔨᑦᓯᕈᑎᖏᑕ ᐃᓗᐊᓄᑦ ᐊᒻᒪᓗ ᖃᐅᑕᒫᓐ 

ᐊᐅᓚᑦᑎᔾᔪᑎᖏᓐᓄᑦ. 

 

ᑲᑎᒪᔨᕋᓛᑦ ᓇᓗᓇᐃᖅᓯᕗᑦ ᐱᒻᒪᕆᐅᓂᖓᓂᒃ ᓴᓇᔭᐅᒃᐸᑕ ᑭᒡᓕᓕᐊᕆᔭᐅᓯᒪᔪᑦ ᐊᒻᒪᓗ ᒪᓕᒐᕆᔭᐅᔪᑦ ᒐᕙᒪᒃᑯᓐᓄᑦ 

ᓇᓗᓇᐃᖅᓯᒪᑦᑎᐊᖅᑐᓂᒃ ᐆᒃᑐᕋᐅᑕᐅᔪᓐᓇᖅᑐᓂᒃ ᐱᕙᓪᓕᐊᓂᕆᔭᖏᓐᓂᒃ ᐱᖃᓯᐅᔾᔭᐅᕙᓪᓕᐊᑎᓪᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐱᖁᔭᕐᔪᐊᕐᓄᑦ, ᐊᑐᐊᒐᕐᓄᑦ, ᐱᓕᕆᔾᔪᑎᓄᑦ ᐊᒻᒪᓗ ᐱᔨᑦᓯᕈᑎᓄᑦ. 

 

ᑲᑎᒪᔨᕋᓛᑦ ᓇᓗᓇᐃᖅᓯᕗᑦ ᐱᒻᒪᕆᐅᓂᖓᓂᒃ ᓴᓇᔭᐅᒃᐸᑕ ᓇᐅᑦᑎᖅᓱᕈᑎᒃᓴᑦ ᒪᓕᒐᖏᑦ ᒐᕙᒪᒃᑯᑦ 

ᓇᐅᑦᑎᖅᓱᕈᓐᓇᕐᓂᐊᕐᒪᑕ ᖃᓄᑎᒋ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᔭᐅᕙᓪᓕᐊᖕᒪᖔᑕ ᐱᖁᔭᕐᔪᐊᕐᓄᑦ  ᐊᒻᒪᓗ 

ᐊᑐᐊᒐᓄᑦ ᒪᓕᒃᑕᐅᑦᑎᐊᕋᓗᐊᕐᒪᖔᑕᓗ ᐊᒻᒪ ᐱᓕᕆᔾᔪᑎᖏᑦ ᐊᒻᒪᓗ ᐱᔨᑦᑎᕈᑎᖏᑦ 

ᐱᖃᓯᐅᔾᔨᓯᒪᑦᑎᐊᕋᓗᐊᕐᒪᖔᑕ ᐃᓄᐃᑦ ᖃᔨᐅᒪᔭᑐᖃᖏᓐᓂᒃ ᐱᔨᑦᓯᕈᑕᐅᓗᑎᒃ ᓄᓇᕗᑦ ᐃᓗᐊᓂ. 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #3 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ, ᑭᐅᑎᖏᓐᓂ ᐅᑯᓄᖓ ᐅᓂᒃᑳᓕᐊᓄᑦ, ᑐᓂᓯᓗᑎᒃ 

ᓇᓗᓇᐃᖅᓯᒪᑦᑎᐊᖅᑐᒥᒃ ᖃᖓᒃᑯᑦ ᐃᖅᑲᓇᐃᖅᑕᐅᕕᒃᓴᖃᕐᒪᖔᑕ ᐸᕐᓇᐅᑎᑦ ᐊᒻᒪ ᑕᖅᑲᒃᑯᓄᖓ ᖃᖓᒃᑯᑦ 

ᐊᑐᐃᓐᓇᕈᖅᑕᐅᓂᐊᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐅᐸᓗᖓᐃᔭᐅᑎᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᖏᑦ, ᑭᐅᔾᔪᑎᖏᑕ ᐃᓗᐊᓂ ᐅᑯᓄᖓ ᐅᓂᒃᑳᓕᐊᓄᑦ, 

ᓇᓗᓇᐃᖅᓯᓗᑎᒃ ᖃᓄᐃᑦᑐᓂᒃ ᓴᓇᕐᕈᑎᖃᕐᒪᖔᑕ ᓇᐅᑦᑎᖅᓱᕈᑕᐅᓂᐊᖅᑐᓂᒃ ᐊᒻᒪᓗ 

ᐊᑐᓕᖅᑎᑦᑎᔾᔪᑕᐅᓂᐊᖅᑐᓂᒃ ᐃᓄᐃᑦ ᖃᐅᔨᒪᔭᑐᖏᓐᓄᑦ ᐅᐸᓗᖓᐃᔭᐅᑎᓂᒃ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑦ, ᐃᓗᐊᓂ ᑭᐅᔾᔪᑎᖏᑕ ᐅᑯᓄᖓ ᐅᓂᒃᑳᓕᐊᓄᑦ, 

ᑐᓂᓯᓗᑎᒃ ᓇᓗᓇᐃᖅᓯᒪᑦᑎᐊᖅᑐᒥᒃ ᖃᖓᒃᑯᑦ ᓴᓇᔭᐅᓂᐊᕐᒪᖔᑕ ᐸᕐᓇᐅᑎᑦ ᐊᒻᒪ ᖃᖓᒃᑯᑦ ᓴᓇᓂᐊᕐᒪᖔᑕ 

ᐊᐅᓚᔾᔪᑕᐅᓂᐊᖅᑐᓂᒃ ᐅᑯᓄᖓ: 

 

 ᐱᓕᕆᕕᖕᒧᑦ ᑐᕌᖓᔪᑦ ᑐᕌᒐᒃᓴᖏᑦ ᐊᒻᒪᓗ ᑎᑭᒐᓱᐊᕐᓂᐊᖅᑕᖏᑦ ᑐᑭᒧᐊᒃᑎᑦᑎᔾᔪᑕᐅᓂᐊᖅᑐᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐱᖃᓯᐅᔾᔨᓕᖅᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᔨᑦᓯᕈᑎᓄᑦ 

ᐊᒻᒪᓗ ᖃᐅᑕᒫᓐ ᐊᐅᓚᑦᑎᔾᔪᑎᖏᑕ ᐃᓗᐊᓄᑦ; 

 ᐊᑐᐊᒐᑦ ᐊᒻᒪᓗ ᒪᓕᒐᖏᑦ ᓯᕗᒧᐊᒃᑎᑦᑎᔾᔪᑕᐅᓂᐊᖅᑐᑦ ᐱᖁᔭᕐᔪᐊᕐᓄᑦ, ᐊᑐᐊᒐᕐᓄᑦ, ᐱᓕᕆᔾᔪᑎᓄᑦ 

ᐊᒻᒪᓗ ᐱᔨᑦᓯᕈᑎᖏᓐᓄᑦ ᐱᖃᓯᐅᔾᔨᓯᒪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ; 

 ᑭᒡᓕᓕᐊᕆᔭᐅᓯᒪᔪᑦ ᐊᒻᒪᓗ ᒪᓕᒐᐃᑦ ᐊᑐᖅᑕᐅᓂᐊᖅᑐᑦ ᐆᒃᑐᕈᑕᐅᓗᑎᒃ ᐱᕙᓪᓕᐊᓂᕆᓯᒪᔭᖓᓂᒃ 

ᐱᖃᓯᐅᔾᔭᐅᑎᑕᐅᓂᖓᑕ ᐃᓄᐃᑦ ᖃᐅᔨᒪᔭᑐᖃᖏᑦ ᐱᖁᔭᕐᔪᐊᕐᓄᑦ, ᐊᑐᐊᒐᕐᓄᑦ, ᐱᓕᕆᐊᓄᑦ ᐊᒻᒪᓗ 

ᐱᔨᑦᓯᕈᑎᓄᑦ. 

 ᓇᐅᑦᑎᖅᓱᕈᑎᑦ ᒪᓕᒐᖏᑦ ᐊᑐᓕᖅᑎᑕᐅᓗᑎᒃ ᓯᕗᒧᐊᒃᑎᑦᑎᓂᐊᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐱᖁᔭᕐᓂᒃ ᐊᒻᒪᓗ ᐊᑐᐊᒐᕐᓂᒃ ᒪᓕᒃᑕᐅᖃᑦᑕᕐᓗᑎᒃ ᐊᒻᒪᓗ ᐊᑐᓕᖅᑎᑕᐅᖃᑦᑕᕐᓗᑎᒃ ᐊᒻᒪᓗ 

ᐱᓕᕆᐊᖏᑦ ᐊᒻᒪᓗ ᐱᔨᑦᓯᕈᑎᖏᑦ ᐊᑐᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᐅᓯᐅᔪᓂᒃ. 

ᐱᔾᔪᑎ:  ᑐᑦᑕᖅᕕᒃ ᑲᑎᒪᔨᕋᓛᑦ ᐊᑐᐊᒐᖏᑦ 

 

ᐊᑐᐊᒐᖏᑦ ᑐᑦᑕᖅᕕᒃ ᑲᑎᒪᔨᕋᓛᑦ ᐃᒪᐃᓕᖓᒻᒪᑕ: 

 

“ᐃᓚᒋᔭᐅᔪᑦ ᑐᑦᑕᖅᕕᒃ ᑲᑎᒪᔨᕋᓛᓄᑦ ᓴᓇᓂᐊᖅᑐᑦ ᐊᑕᖐᔪᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᓱᒋᐊᕐᓂᐅᓂᐊᖅᑐᒧᓐ ᐸᕐᓇᐅᑎᒥᒃ, ᐊᒻᒪᓗ ᐱᓕᕆᐊᖃᕆᐊᖃᖅᑐᑦ, ᐊᖅᑯᑎᖃᕐᓗᑎᒃ ᒥᓂᔅᑕᐅᑉ 

ᑐᖏᓕᖓᓂᑦ, ᐅᖃᐅᔾᔭᐅᒋᐊᕈᑎᒥᓂᒃ ᐊᐅᓚᔾᔭᐃᒋᐊᖃᑦᑕᕐᓗᑎᒃ ᐊᒻᒪᓗ/ᐅᕝᕙᓘᓐᓃᑦ 

ᐊᑐᓕᖁᔭᓕᐊᒥᓂᕐᓂᒃ ᑲᑎᒪᔨᓃᓐᖔᖅᑐᓂᒃ ᐱᓕᕆᕕᖏᓐᓄᑦ ᐊᑦᑐᐊᓂᖃᖅᑐᓂᒃ.” 

 

ᐱᒻᒪᕆᐅᕗᖅ ᐃᓕᑕᖅᓯᓂᖅ ᐱᕙᓪᓕᐊᓂᐅᓯᒪᔪᓂᒃ ᐱᓕᕆᕕᖓᑕ ᐃᓕᖅᑯᓯᓕᕆᓂᕐᒧᓐ ᐃᑦᑕᕐᓂᓴᓕᕆᓂᕐᒧᓪᓗ 

ᐃᓄᐃᑦ ᖃᐅᔨᒪᔭᑐᖃᖏᓕᕆᔨᖏᓐᓄᑦ ᓴᓇᒐᓱᐊᖅᑐᑎᒃ ᐱᓕᕆᔾᔪᑎᐅᓂᐊᖅᑐᓂᒃ ᐃᑲᔪᕈᑕᐅᓗᑎᒃ ᒐᕙᒪᒃᑯᓐᓂᑦ 

ᐃᓕᐅᖅᑲᐃᒐᓱᐊᖅᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᒐᕙᒪᒧᓐ. 

 

ᑎᑎᕋᖅᓯᒪᓂᖏᑎᒍᑦ ᐃᓕᖅᑯᓯᓕᕆᓂᕐᒧᓐ ᐃᑦᑕᕐᓂᓴᓕᕆᓂᕐᒧᓪᓗ ᐱᓕᕆᕕᐅᑉ 2015-2018 ᐱᓕᕆᐊᒃᓴᓄᑦ 

ᐸᕐᓇᐅᑎᖓᓂ, ᑕᐃᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᐱᓕᕆᕕᖓ ᓴᓇᓯᒪᓕᕐᒪᑕ ᐱᔭᕇᖅᓯᓯᒪᓕᖅᑐᑎᒃ ᐊᑐᐊᒐᒃᓴᓂᒃ 

ᐃᓚᓕᐅᔾᔨᒐᓱᐊᕐᓂᕐᒥ ᐃᓄᐃᑦ ᐅᒃᐱᕆᔭᖏᓐᓂᑦ ᐃᖅᑲᓇᐃᔭᖅᕕᓐᓄᑦ, ᐱᖃᓯᐅᑎᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ 

ᐅᓪᓗᒃᑯᑦ ᐃᖅᑲᓇᐃᔭᕈᑎ ᐅᖃᓕᒫᒐᖅ, ᐊᒻᒪᓗ ᑖᒃᑯᓂᖓ ᐊᑐᐊᒐᒃᓴᓂᑦ ᑐᓂᓯᓯᒪᓕᖅᑐᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᓄᑦ ᐃᓚᓕᐅᑎᔭᐅᓂᐊᕐᒪᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᕆᓂᕐᒧᓐ ᐊᑐᐊᒐᖏᓐᓄᑦ. 

 

ᑭᓯᐊᓂᓕ, ᖃᓄᑎᒋ ᑕᒪᒃᑯᐊ ᐱᓕᕆᔾᔪᑏᑦ ᓴᓇᔭᐅᓯᒪᑎᒋᒻᒪᖔᑕ ᒪᓕᑦᑐᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓂᒃ 

ᓇᓗᓇᖅᐳᖅ. 

 

ᖃᐅᔨᒪᔭᐅᒋᐊᖃᕐᒥᔪᖅ ᑕᐃᕐᑯᐊ ᑐᑦᑕᖅᕕᒃ ᑲᑎᒪᔨᕋᓛᑦ ᒫᓐᓇ ᑐᓴᖅᑎᑦᑎᒋᐊᖃᕐᓂᖃᓐᖏᑦᑐᑦ ᐱᓕᕆᕕᖏᓐᓄᑦ 

ᐱᒋᐊᖅᑎᑕᐅᔪᓂᒃ ᐱᔾᔪᑎᓕᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑕᐃᑯᖓ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓄᑦ. 

 

ᐊᑐᐊᒐᖏᑦ ᐅᖃᓕᒫᖅᑐᒋᑦ, ᑐᑦᑕᖅᕕᒃ ᑲᑎᒪᔨᕋᓛᑦ ᑐᓴᐅᒪᑎᑦᑎᓂᕐᒧᓐ ᐊᖅᑯᑎᓪᓚᕆᐅᕙᒻᒪᓐ ᑖᒃᑯᓄᖓ ᓄᓇᕗᑦ 

ᒐᕙᒪᖓᑕ ᐱᓕᕆᕕᖏᓐᓄᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᓐᓄᑦ, ᑕᒪᐅᓇ ᐃᓄᐃᑦ ᖃᐅᔨᒪᔭᑐᖃᖏ 

ᐱᓕᕆᕕᖓᑕ ᐊᖏᔪᖅᑳᖓᒍᑦ, ᑕᐃᓐᓇᐃᓛᒃ ᐃᒃᓯᕙᐅᑕᐅᓯᓐᓈᓲᖅ ᑐᑦᑕᖅᕕᒃ ᑲᑎᒪᔨᕋᓛᓂ. ᑐᓴᐅᒪᖃᑎᒌᓐᓂᕐᒧᓐ 

ᐊᖅᑯᑎᑦ ᐋᖅᑭᑦᑕᐅᓯᒪᔪᑦ ᐊᑐᐊᒐᖏᓐᓃᑦᑐᑦ ᑐᑦᑕᖅᕕᒃ ᑲᑎᒪᔨᕋᓛᑦ, ᐃᒫᓪᓗ ᐅᖃᖅᓯᒪᓪᓗᑎᒃ: 

 

 “ᐃᓛᒃᑯᑦ ᒥᓂᔅᑕᐃᑦ ᑐᖏᓕᖏᑦ ᐃᓱᒪᑖᓲᑦ ᓇᓕᐊᒃ ᐱᓕᕆᕕᐅᔫᑉ ᐃᓱᒫᓘᑎᖏᑦ 

ᐋᖅᑭᒋᐊᕋᓱᐊᕈᑎᖏᓪᓘᓐᓃᑦ ᐅᖃᐅᑎᒋᐊᖅᑕᐅᒋᐊᖃᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᓐᓄᑦ. 

ᐃᓛᒃᑯᑦ ᑐᑦᑕᖅᕕᒻᒥ ᑲᑎᒪᔨᐅᖃᑕᐅᔪᑦ ᐅᓂᒃᑳᖅᕕᐅᓲᑦ ᑭᓲᒻᒪᖔᑕ ᐃᓱᒫᓘᑏᑦ ᐊᒻᒪᓗ ᓇᔅᓴᓕᖅᑐᓂᐅᒃ 

ᑐᑦᑕᖅᕕᒃᑯᓐᓄᑦ. ᑖᒃᑯᐊ ᑐᑭᒧᐊᑦᑎᑦᑎᔩᑦ ᑲᑎᒪᔨᕋᓛᑦ, ᐃᒃᓯᕙᐅᑕᖃᖅᑐᑎᒃ ᐃᓕᖅᑯᓯᓕᕆᔨᒃᑯᑦ 

ᐃᑦᑕᕐᓂᓴᓕᕆᔨᒃᑯᓪᓗ ᐊᖏᔪᖅᑳᖓᓂᑦ, ᐃᓱᒫᓗᒋᔭᐅᔪᓂᒃ ᐃᓱᒪᒃᓴᖅᓯᐅᕈᑎᖃᓲᑦ ᐊᒻᒪᓗ 

ᐋᖅᑭᒋᐊᕆᔾᔪᑎᒃᓴᒥᒃ ᐅᖃᐅᔾᔨᒋᐊᕈᑎᖃᖅᑐᓂ ᖃᓄᖅ ᑲᑎᒪᔨᓅᖅᑕᐅᓂᐊᕐᒪᖔᖅ. ᑖᓐᓇᓕ 

ᐃᓱᒫᓘᑎᐅᔪᖅ ᐱᓕᕆᕕᓄᑦ ᑐᓂᔭᐅᓲᖅ ᑲᑎᒪᔨᓄᑦ ᐃᓱᒪᒃᓴᖅᓯᐅᕈᑎᐅᓂᐊᕐᒪᓐ. ᑕᒪᒃᑯᐊ 

ᐊᑐᓕᖁᔭᓕᐊᑦ ᑎᑎᕋᖅᑕᐅᓲᑦ ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ ᐊᖏᔪᖅᑳᖓᓄᑦ ᐊᒻᒪᓗ 

ᑐᓂᔭᐅᓕᖅᑐᑎᒃ ᑐᑦᑕᖅᕕᒃ ᑲᑎᒪᔨᕋᓛᖏᓐᓄᑦ: ᑖᒃᑯᐊᓕ ᐊᑐᓕᖁᔭᓕᐊᑦ ᒐᕙᒪᓕᒫᒥᓐ  

ᐊᑦᑐᐃᓂᐊᖅᐸᑕ, ᓴᖅᑭᖅᑕᐅᒐᔭᖅᑐᑦ ᒥᓂᔅᑕᐃᑦ ᑐᖏᓕᖏᑕ ᑲᑎᒪᔨᕋᓛᖏᓐᓄᑦ; ᐊᑐᓕᖁᔭᓕᐊᑦ 

ᐊᑕᐅᓯᕐᒥᒃ ᑕᐃᔭᐅᓯᒪᔪᒥᒃ ᐱᓕᕆᕕᒻᒥᑦ ᐊᑦᑐᐃᓂᐊᖅᑲᑕ, ᑕᐃᑯᖓ ᐱᓕᕆᕕᒻᒧᓐ ᐅᑐᐅᔾᔭᐅᒐᔭᖅᑐᑦ 

ᐃᓱᒪᒃᓴᖅᓯᐅᕈᑎᐅᓂᐊᕐᒪᑕ.” 

ᐅᓇ ᐃᓱᒫᓘᑎ ᐅᖃᐅᓯᐅᓪᓚᕆᔪᔪᖅ, ᑲᑎᒪᔨᕋᓛᑦ ᓈᓚᓐᓂᖃᖅᑎᓪᓗᒋᑦ ᓰᑏᕝᕙ 23, 2015−ᒥ. 

ᐅᖃᕆᐊᖅᑐᖅᓯᒪᓪᓗᓂ ᐊᖏᔪᖅᑳᖑᔪᖅ ᐃᓕᖅᑯᓯᓕᕆᓂᕐᒧᓐ ᐃᑦᑕᕐᓂᓴᓕᕆᓂᕐᒧᓪᓗ ᐃᒫᒃ ᐅᖃᔪᔪᖅ: 

 

 “ᑐᑦᑕᖅᕕᒃᑯᑦ ᑲᑎᒪᓂᐊᓕᕋᐃᒻᒪᑕ, ᑐᑭᓯᑎᑦᑎᒋᐊᕈᑎᓂᒃ ᐱᑎᑕᐅᓲᖑᔪᒍᑦ ᐱᓕᕆᕕᓐᓄᑦ. ᑐᑦᑕᖅᕕᒻᒥ 

ᑭᒡᒐᑐᖅᑎᑎᓐᓃᓐᖔᓲᑦ ᐊᒻᒪᓗ ᑎᑎᕋᖃᑦᑕᐅᑎᓲᖑᓪᓗᑎᒃ ᐱᓕᕆᕖᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔩᑦ. ᑖᒃᑯᐊᓕ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᑲᑎᒪᓂᐊᓕᕋᐃᒻᒪᑕ, ᑐᓴᐅᒪᑏᓐᓇᓲᕆᒻᒥᔭᕗᑦ. 

ᐊᐱᕆᓲᖑᔪᒍᑦ ᑐᑦᑕᖅᕕᒃ ᑲᑎᒪᔨᕋᓛᑦ ᑲᑎᒪᔾᔪᑎᒃᓴᓄᑦ ᐃᓕᓯᒍᒪᓂᐊᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔩᑦ ᑲᑎᒪᓂᖏᓐᓄᑦ. ᑕᐃᒫ ᑕᕝᕙ ᑖᒃᑯᐊ ᒪᕐᕉᒃ ᑲᑎᒪᔩᒃ ᐱᓕᕆᖃᑎᒌᑉᐸᕐᐴᒃ. 

ᑐᓴᐅᒪᑎᖃᑦᑕᐅᑎᓲᖑᔪᒍᑦ ᖃᖓᒃᑯᑦ ᑲᑎᒪᔨᖁᑎᕗᑦ ᑲᑎᒪᓂᐊᕐᒪᖔᑕ ᐊᒻᒪᓗ ᑐᑭᓯᑎᑦᑎᒋᐊᕈᑎᓂᒃ 

ᐱᒍᒪᑉᐸᑕ ᐱᑎᓲᕆᔭᕗᑦ ᐃᓄᑦᑎᑑᓕᖅᑕᐅᑎᑦᑐᑎᒍᓗ, ᐊᒻᒪᓗ ᐊᓯᐊᒍᑦ.” 

 

ᑭᓯᐊᓂᓕ, ᖃᓄᑎᒋ ᑖᒃᑯᐊ ᑐᑦᑕᖅᕕᒃ ᑲᑎᒪᔨᕋᓛᑦ ᖃᐅᔨᒃᑲᐃᒋᐊᖃᖅᑎᒋᓂᖓ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓂᒃ 

ᐃᓱᒪᑖᒥᓂᖏᓐᓂᒃ ᓴᓇᓂᐊᕐᓗᑎᒃ ᐊᑐᓕᖅᑎᑦᑎᓂᐊᕐᓗᑎᓪᓗ ᐃᓚᓕᐅᔾᔨᒐᓱᐊᕐᓂᕐᒧᓐ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᑐᑭᓯᓇᑦᑎᐊᖏᑦᑐᖅ: 

 

ᐊᑐᐊᒐᖏᓐᓕ ᒪᓕᑦᑐᒋᑦ, ᑖᒃᑯᐊ ᑐᑦᑕᖅᕕᒃ ᑲᑎᒪᔨᕋᓛᑦ ᐱᓕᕆᒋᐊᖃᕐᓂᖃᕐᒪᓐ ᐃᓱᒪᒃᓴᖅᓯᐅᕈᑎᖃᕐᓂᕐᒥᒃ ᖃᓄᖅ 

ᐱᒐᓱᐊᕆᐊᖃᕐᒪᖔᑕ ᐊᑐᓕᖅᑎᑦᑎᒐᓱᐊᕐᓂᕐᒥᒃ ᐊᑐᓕᖁᔭᓕᐊᓂᒃ ᑕᐃᑲᓐᖔᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔩᑦ ᐊᒻᒪᓗ ᐃᓚᓕᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐱᓕᕆᕕᓕᒫᖑᔪᓄᑦ. ᑖᒃᑯᐊ ᐊᑐᐊᒐᖏᑦ ᑐᑦᑕᖅᕕᒃ 

ᑲᑎᒪᔨᕋᓛᑦ ᐅᖃᖅᓯᒪᒻᒪᑕ ᐃᒃᓯᕙᐅᑕᖓᒎᖅ ᐃᒪᐃᓐᓂᐊᕐᒪᓐ: 

 

 “ᓴᖅᑮᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑐᑭᓯᑎᑦᑎᒋᐊᕈᑎᓄᑦ ᐃᓕᐅᖅᑲᐃᕕᒃᓴᒥᒃ ᐃᓂᖃᕐᓂᐊᕐᒪᑕ 

ᐊᑐᓕᖁᔭᓕᐊᒥᓃᑦ ᓇᓗᓇᐃᖅᑐᕈᑏᓪᓗ ᒐᕙᒪᒃᑯᑦ ᐱᓕᕆᕕᖏᑕᓗ ᐱᒋᐊᖅᑎᓯᒪᔭᖏᓐᓄᑦ. ᑖᓐᓇ 

ᐃᓕᐅᖅᑲᐃᕕᒃ ᒪᑐᐃᖓᓂᐊᖅᑐᖅ ᒐᕙᒪᒃᑯᑦ ᐱᓕᕆᕕᓕᒫᖏᓐᓄᑦ; ᐊᒻᒪ 

 

ᓴᓇᖃᑎᖃᕐᓗᑎᒃ ᑐᑦᑕᖅᕕᒃ ᑲᑎᒪᔨᕋᓛᖏᓐᓂᑦ ᐊᕐᕋᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ ᐱᔾᔪᑎᓕᓐᓂᒃ 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᒋᐊᖅᑎᑕᐅᓯᒪᔪᓂᒃ ᑕᐃᒪᐃᖁᔭᐅᓕᕋᐃᑉᐸᑕ.” 

 

ᐱᒻᒪᕆᐊᓘᔪᖅ ᐃᓕᑕᖅᓯᓂᖅ ᑕᐃᑲᓂ ᒐᕙᒪᒃᑯᑦ 2013−ᒥ ᐅᓂᒃᑳᓕᐊᒥᓂᖏᓐᓂ ᐱᔾᔪᑎᓕᓐᓂ ᐃᓚᓕᐅᔾᔨᓂᕐᒥᒃ 

ᐃᓄᐃᑦ ᐃᓅᖃᑎᒌᓐᓂᕐᒥ ᐅᑉᐱᕆᔭᖏᓐᓂᑦ ᐃᓚᖃᕐᒪᑕ ᑐᑭᓯᑎᑦᑎᒋᐊᕈᑎᓂᒃ ᑐᑦᑕᖅᕕᒃ ᑲᑎᒪᔨᕋᓛᑦ 

ᐱᒋᐊᖅᑎᓯᒪᔭᖏᓐᓂᑦ.  

 

ᑭᓯᐊᓂᓕ, ᑖᓐᓇ ᐅᓂᒃᑳᓕᐊᒥᓂᖅ ᓇᓗᓇᐃᖅᓯᓯᒪᓐᖏᑦᑐᖅ ᖃᓄᑎᒋ ᑖᒃᑯᐊ ᑐᑦᑕᖅᕕᒃ ᑲᑎᒪᔨᕋᓛᑦ 

ᐱᒋᐊᖅᑎᓯᒪᔭᖏᑦ ᒪᓕᓐᓂᕐᒪᖔᑕ ᐅᕝᕙᓘᓐᓃᑦ ᓴᓇᔭᐅᓐᓂᕐᒪᖔᑕ ᐱᓕᕆᖃᑎᖃᖅᑐᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔨᓂᒃ. 

ᐱᒻᒪᕆᐅᔪ ᖃᐅᔨᒪᓂᖅ ᑕᒪᒃᑯᐊ ᐊᑐᐊᒐᖏᑦ ᑐᑦᑕᖅᕕᒃ ᑲᑎᒪᔨᕋᓛᑦ ᐅᖃᖅᓯᒪᒻᒪᑕ ᐃᒫᒃ: 

 

 “ᐃᓱᒪᒃᓴᖅᓯᐅᕐᓂᖏᑦ ᑐᑦᑕᖅᕕᒃᑯᑦ ᓄᖅᑲᖓᑎᑦᑎᒍᑕᐅᔾᔮᖏᑦᑐᑦ ᓇᓕᐊᓐᓄᑐᐃᓐᓇᖅ ᐱᓕᕆᕕᐅᔪᒥᒃ 

ᓴᓇᒐᓱᐊᖅᑎᓪᓗᒋᑦ ᐊᑐᓕᖅᑎᑦᑎᒐᓱᐊᖅᑎᓪᓗᒋᓪᓗ ᐱᓕᕆᕕᓐᓄᑦ ᑕᐃᔭᐅᓯᒪᔪᓄᑦ ᑐᕌᖓᔪᓂᒃ 

ᐱᒋᐊᖅᑎᒐᓱᐊᖅᑕᒥᓂᒃ ᓴᖅᑮᒐᓱᐊᖅᑐᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂ ᓴᖅᑭᕆᐊᑲᖅᑕᖏᓐᓂᑦ. ᑭᓯᐊᓂᓕ, 

ᐱᑕᖃᕐᓂᖓ ᑐᑦᑕᖅᕕᒃ ᓂᓪᓕᐊᕕᐅᖃᑦᑕᓂᐊᕐᓗᓂ ᐴᖅᑲᐃᕕᐅᖃᑦᑕᓂᐊᕐᓗᓂᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᐃᑲᔪᕐᓂᖃᕐᓂᐊᑐᒃᓴᐅᕗᖅ ᖃᐅᔨᒪᔾᔪᑕᐅᓗᓂ ᑕᒪᒃᑯᐊ ᐱᓕᕆᕖᑦ ᐱᒋᐊᖅᑎᓯᒪᔭᖏᑦ 

ᐱᓕᕆᐊᖑᕙᒃᑲᓗᐊᕐᒪᖔᑕ ᒪᓕᑦᑎᐊᖅᑐᑎᒃ ᒐᕙᒪᒃᑯᑦ ᐸᕐᓇᐅᑎᖏᓐᓂᑦ.” 

 

ᑲᑎᒪᔨᕋᓛᑦ ᐃᓕᑕᖅᓯᔪᑦ ᑖᓐᓇ ᒐᕙᒪ ᐊᑐᓕᖅᑎᑦᑎᔪᓐᓇᕐᒪᓐ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᐱᒋᐊᖅᑎᑕᐅᔪᓂᒃ 

ᓴᓇᔭᐅᓯᒪᓐᖏᑦᑐᓂᒃ ᐱᖃᑎᖃᖅᑐᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑲᑎᒪᔨᓂᒃ. 

 

ᑭᓯᐊᓂᓕ, ᐱᒻᒪᕆᐅᔪᖅ ᖃᐅᔨᒪᒋᐊᒃᓴᖅ ᑖᓐᓇ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᓄᓇᕗᑦ ᐊᕕᑦᑐᖅᓯᒪᓂᖏᓐᓂᑦ 

ᑭᒡᒐᑐᖅᑎᖃᕐᒪᓐ ᐊᒻᒪᓗ ᓯᕗᓕᖅᑏᑦ ᖃᑎᒪᔨᕋᓛᖏᓐᓄᑦ ᑎᒃᑯᐊᖅᑕᐅᓯᒪᓪᓗᑎᒃ ᑲᑎᒪᔨᕋᓛᖑᒻᒪᑕ 

ᐊᑐᐃᓐᓇᐅᑎᑦᑎᓲᖅ ᖃᐅᔨᒪᓂᕐᒥᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪᓗ ᐃᓄᐃᑦ ᐃᓅᓯᓕᕆᓂᕐᒧᓐ ᐱᐅᓯᖏᓐᓂᑦ. 

ᐊᑐᐊᒐᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐅᖃᖅᓯᒪᒻᒪᑕ ᐃᒫᒃ:  

 

“ᑖᒃᑯᐊ ᑲᑎᒪᔩᑦ ᑲᑎᒪᔨᖁᑎᖃᖅᑐᑦ 6-ᓂᒃ ᖃᑦᑏᓐᓇᐅᓛᕆᓗᒍ ᐊᒻᒪᓗ 9-ᖑᔪᓐᓇᖅᑐᑎᒃ ᐊᒥᓲᓛᕆᓗᒍ, 

ᓇᒥᒥᐅᑕᐅᓂᖏᑎᒍᑦ ᖃᓄᐃᑦᑐᒥᓪᓗ ᐅᖃᐅᓯᖃᕐᓂᖏᑎᒍᑦ ᓂᕈᐊᖅᑕᐅᓯᒪᔪᓂᒃ ᑭᒡᒐᑐᕐᓂᐊᕐᓗᑎᒃ 

ᓄᓇᕗᒥᑦ. ᑲᑎᒪᔩ ᑕᐃᒪᐃᑦᑑᓂᐊᖅᐳᑦ ᓄᓇᒥᓂ ᐅᑉᐱᕆᔭᐅᑦᑎᐊᖅᑐᑦ ᐱᓕᕆᓚᐅᖅᓯᒪᔪᑦ ᓄᓇᓕᓐᓂ 

ᓄᓇᕗᒥᓘᓐᓃᑦ ᑲᑎᒪᔨᕋᓛᓂ ᐊᒥᓲᓂᖅᓴᐃᑦ ᓂᕈᐊᖅᑐᑎᒃ ᐋᖅᑮᖃᑦᑕᓲᓂ. ᑲᑎᒪᔨᐅᖃᑕᐅᔪᖅ 

ᑐᓴᐅᒪᑦᑎᐊᕆᐊᖃᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪᓗ ᐋᖅᑭᒋᐊᕆᔾᔪᑕᐅᔪᓐᓇᕐᓂᖏᓐᓂᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ.” 

 

ᐱᒻᒪᕆᐅᕗᖅ ᖃᐅᔨᒪᓂᖅ ᑕᐃᒃᑯᐊ ᑲᑎᒪᔨᐅᔪᑦ ᑐᑦᑕᖅᕕᒃ ᑲᑎᒪᔨᕋᓛᖓᓂ, ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᒻᒪᑕ 

ᐃᖅᑲᓇᐃᔭᖅᕕᖏᓐᓄᑦ ᑎᒃᑯᐊᖅᑕᐅᓯᒪᔪᑦ ᐊᒻᒪᓗ ᐱᓕᕆᐊᕆᒋᐊᓕᖏᑦ ᑲᑎᒪᔨᐅᓪᓗᑎᒃ ᑐᑦᑕᖅᕕᒃ ᑲᑎᒪᔨᕋᓛᓂ 

ᒐᕙᒪᒃᑯᓐᓂ ᐃᖅᑲᓇᐃᔮᖏᓐᓄᑦ ᖄᖓᒍᒃᑲᓐᓂᖅ ᐃᓚᓕᐅᑎᓯᒪᒻᒪᑕ. 

 

ᐱᒻᒪᕆᐅᒻᒥᔪᖅᑕᐅᖅ ᖃᐅᔨᒪᒍᑦᑕ ᑕᐃᒃᑯᐊ ᐊᑐᐊᒐᖏᑦ ᑐᑦᑕᖅᕕᒃ ᑲᑎᒪᔨᕋᓛᑦ ᐱᔭᕆᐊᖃᖅᑎᑎᒻᒪᑕ ᒐᕙᒪᒃᑯᑦ 

ᐱᓕᕆᕕᓕᒫᖏᓐᓂᑦ ᑎᒥᖁᑎᓕᒫᖏᓐᓂᓪᓗ ᑭᒡᒐᑐᖅᑎᒋᓂᐊᖅᑕᒥᓂᒃ ᑎᒃᑯᐊᖅᑐᐃᒋᐊᖃᕐᒪᑕ ᑲᑎᒪᔨᕋᓛᓂ 

ᑲᑎᒪᔨᐅᓂᐊᖅᑐᓂᒃ. 

 

ᑖᓐᓇ ᐃᓱᒫᓘᑎ ᐅᖃᐅᓯᐅᔪᒻᒪᓐ ᑲᑎᒪᔨᕋᓛᑦ ᓰᑏᕝᕙ 23, 2015−ᒥ ᓈᓚᓐᓂᖃᖅᑎᓪᓗᒋᑦ. ᑕᐃᑲᓂ ᓈᓚᓐᓂᕐᒥ, 

ᑲᑎᒪᔨᐅᖃᑕᐅᔪᑦ ᑲᑎᒪᔨᕋᓛᓂ ᐃᓱᒫᓘᑎᒥᓂᒃ ᐅᖃᐅᓯᖃᔪᒻᒪᑕ ᑖᒃᑯᐊᒎᖅ ᑐᑦᑕᖅᕕᒃ ᑲᑎᒪᔨᕋᓛᑦ 

ᑭᒡᒐᑐᖅᑎᖃᖅᐸᓚᐃᓐᖏᒻᒪᑕ ᐱᓕᕆᕕᓕᒫᓃᓐᖔᖅᑐᓂᒃ. ᓈᓚᓐᓂᕐᒥ ᐅᖃᐅᓯᐅᔪᔪᑦ ᐊᖏᔪᖅᑳᖓᓄᑦ 

ᐃᓕᖅᑯᓯᓕᕆᓂᕐᒧᓐ ᐃᑦᑕᕐᓂᓴᓕᕆᓂᕐᒧᓪᓗ ᐱᓕᕆᕕᖓᑕ ᐃᓄᐃᑦ ᖃᐅᔨᒪᔭᑐᖓᖏᓐᓄᑦ ᐃᒫᒃ ᐅᖃᔪᒻᒪᓐ: 

 

 “ᐃᓄᓕᕆᔨᒃᑯᑦ ᐱᓕᕆᕕᖓ ᑐᑦᑕᖅᕕᒻᒥ ᑭᒡᒐᑐᖅᑎᓖᑦ. ᑕᐃᑲᓂ ᑎᑎᖅᑲᓂ ᑎᑎᕋᖅᓯᒪᓐᖏᑦᑑᒐᓗᐊᖅ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᑦᑕᖅᕕᖓ ᐊᓯᓂᑦᑕᐅᓛᕐᒥᔪᖅ ᓯᕗᓂᑦᑎᓐᓂ, ᐊᒻᒪᓗᑦᑕᐅᖅ ᐊᕙᑎᓕᕆᔨᒃᑯᑦ. 

ᒥᓂᔅᑕᖁᑎᕗᑦ ᒥᓂᔅᑕᐅᓪᓗ ᑎᖏᓕᖁᑎᕗᑦ ᖃᐅᔨᒃᑲᖅᑕᐅᕙᑦᑐᑦ ᑐᑦᑕᖅᕕᐅᔪᓂᒃ ᐱᓕᕆᕕᖏᓐᓂ. 

ᖃᐅᔨᒃᑲᖅᑕᒥᓃᑦ ᐱᓕᕆᕕᓕᒫᑦ ᑭᒡᒐᑐᖅᑎᓖᓐᓇᐅᖏᒻᒪᑕ ᑐᑦᑕᖅᕕᒻᒥ. ᐅᖃᐅᔾᔭᐅᓛᖅᑐᑦ 

ᑐᑦᑕᖅᕕᑦᑖᕆᐊᖃᕐᒪᑕ.” 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #4 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐋᖅᑭᒋᐊᕆᖁᔭᐅᓪᓗᑎᒃ ᐊᑐᐊᒐᖏᓐᓂᑦ ᑐᑦᑕᖅᕕᒃ 

ᑲᑎᒪᔨᕋᓛᑦ. 

  

 ᐱᔭᕆᐊᖃᖅᑎᑦᑎᓗᓂ ᐱᓕᕆᕕᓕᒫᖑᔪᓂᒃ ᒐᕙᒪᒃᑯᓪᓗ ᑎᒥᖁᑎᓕᒫᖏᓐᓂᑦ ᑎᒃᑯᐊᖅᓯᖁᔨᓗᑎᒃ 

ᑭᒡᒐᑐᖅᑎᒋᓂᐊᖅᑕᒥᓂᒃ ᑐᑦᑕᖅᕕᒃ ᑲᑎᒪᔨᕋᓛᓂ; 

 ᓇᓗᓇᐃᖅᑐᐃᓗᑎᒃ ᖃᓄᐃᑦᑐᓂᒃ ᐱᓕᕆᐊᖃᖅᑎᓪᓗᒋᑦ ᑐᑦᑕᖅᕕᒃ ᑲᑎᒪᔨᕋᓛᑦ 

ᖃᐅᔨᒋᐊᖃᑦᑕᕆᐊᖃᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓄᑦ; 

 ᓇᓗᓇᐃᖅᑐᕐᓗᒋᑦ ᖃᓄᐃᓐᓂᖅᑕᖃᖅᑎᓪᓗᒍ ᑖᒃᑯᐊ ᑐᑦᑕᖅᕕᒃ ᑲᑎᒪᔨᕋᓛᖏᑦ 

ᖃᐅᔨᒋᐊᕆᐊᖃᕋᔭᕐᒪᖔᑕ ᐊᑐᓕᖁᔭᓕᐊᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓄᑦ; ᐊᒻᒪᓗ 

 ᓇᓗᓇᐃᖅᑐᕐᓗᒋᑦ ᖃᓄᑎᒋ ᖃᓂᒌᑦᑕᖅᑐᓂᒃ ᑐᑦᑕᖅᕕᒃ ᑲᑎᒪᔨᕋᓛᑦ ᑲᑎᖃᑦᑕᕆᐊᖃᕐᓂᐊᕐᒪᖔᑕ. 


